
Товчилсон үгийн жагсаалт 
 

АТБӨЯХАТ Авто тээврийн болон өөрөө явагч хэрэгслийн албан татвар 
БСШУС Боловсрол, соёл, шинжлэх ухааны сайд 
БСШУЯ Боловсрол, соёл, шинжлэх ухааны яам 
БТСГ Биеийн тамир, спортын газар 
БХБЯ Барилга хот байгуулалтын яам 
БШУС Боловсрол, шинжлэх ухааны сайд 
ЗГ Засгийн газар 
ЗГТСТХ Засгийн газрын тусгай сангийн тухай хууль 
ЗДТГ Засаг даргын тамгын газар 
ЗТЯ Зам тээврийн яам 
ИӨТГ Инноваци, өндөр технологийн газар 
ИТХ Иргэдийн төлөөлөгчдийн хурал 
МТҮП Мэдээлэл технологийн үндэсний парк 
НАГ Нийцлийн аудитын газар 
НББОУС Нягтлан бодох бүртгэлийн олон улсын стандарт 
НҮБ Нэгдсэн үндэсний байгууллага 
ССАЖГ Соёл спорт аялал жуулчлалын газар 
ССАЖС Соёл спорт аялал жуулчлалын сайд 
ССАЖЯ Соёл спорт аялал жуулчлалын яам 
СУХС Соёл, урлаг хөгжүүлэх сан 
СЯ Сангийн яам 
ТББ Төрийн бус байгууллага 

ТБОНӨХБАҮХАТХ Төрийн болон орон нутгийн өмчийн хөрөнгөөр бараа, ажил 
үйлчилгээ худалдан авах тухай хууль 

ТЕГ Татварын ерөнхий газар 
ТНБД Төрийн нарийн бичгийн дарга 
ТЭЗҮ Техник эдийн засгийн үндэслэл 
УИХ Улсын их хурал 
ҮАГ Үндэсний аудитын газар 
ХӨСҮТ Халдварт өвчин судлалын үндэсний төв 
ХХК Хязгаарлагдмал хариуцлагатай компани 
ШУА Шинжлэх ухааны академи 
ШУБЗГ Шинжлэх ухааны бодлого зохицуулах газар 
ШУТ Шинжлэх ухаан технологи 
ШУТС Шинжлэх ухаан технологийн сан 
ШУТСЗ Шинжлэх ухаан технологийн салбар зөвлөл 
ШУТҮЗ Шинжлэх ухаан технологийн үндэсний зөвлөл 
ЭМГ Эрүүл мэндийн газар 
ЭМСС Эрүүл мэнд спортын сайд 
ЭМЯ Эрүүл мэндийн яам 
ЭХЯ Эрчим хүчний яам 

Аудитын зорилт, хамарсан хүрээ, арга зүй, стандартын мэдэгдэл 
 

Аудитыг УИХ-ын Төсвийн Байнгын хорооны 20 дугаар тогтоол, Монгол Улсын 
Ерөнхий аудиторт ҮАГ-аас 2015 онд нийлүүлэх бүтээгдэхүүн, ажил, үйлчилгээний  
төлөвлөгөөг үндэслэн Төрийн аудитын тухай хуулиар тодорхойлсон ҮАГ-ын бүрэн 
эрхийн хүрээнд хийв. 
 

Аудитын зорилт 
 

Засгийн газрын тусгай сангийн тухай хуулиар тодорхойлогдсон 
"Дархлаажуулалтын сан", "Соёл урлаг хөгжүүлэх сан", "Авто замын сан", "Шинжлэх 
ухаан технологийн сан"-гийн үйл ажиллагаа, сангийн хөрөнгөөр санхүүжүүлсэн төсөл, 
хөтөлбөрийн хэрэгжилтэд аудит хийж дүгнэлт, зөвлөмж боловсруулан холбогдох 
байгууллага, албан тушаалтанд танилцуулан, үр дүнг олон нийтэд мэдээлэхэд 
чиглэгдсэн.  
 

Аудитыг дараах дэд зорилтын хүрээнд гүйцэтгэв. Үүнд: 
 

 Хууль, эрх зүйн зохицуулалт оновчтой эсэх, 
 Сангийн хөрөнгийг хуульд заасны дагуу төлөвлөж, бүрэн бүрдүүлж байгаа эсэх, 
 Сангийн хөрөнгийг хууль, тогтоомжид заасан зориулалтын дагуу зарцуулж, үр 

дүн гарч байгаа эсэх, 
 Дотоод хяналт үр нөлөөтэй байгаа эсэх, 
 Шилэн дансны хуулийн хэрэгжилтэд үнэлэлт, дүгнэлт өгөх. 

 

Хамарсан хүрээ 
 

Аудитад ЭМЯ, БСШУЯ, ЗТЯ, ЭХЯ, БХБЯ, "Дархлаажуулалтын сан", "Соёл, урлаг 
хөгжүүлэх сан", "Авто замын сан", "Шинжлэх ухаан технологийн сан" болон холбогдох 
харьяа байгууллага, төсөл хэрэгжүүлэгч нэгжүүд, аймаг, нийслэлийн авто замын 
сангууд хамрагдлаа. 

 

 ТБХ-ны 2014 оны 20 дугаар тогтоолоор баталсан аудитын сэдэв, Монгол Улсын 
Ерөнхий аудиторын баталсан төлөвлөгөөний дагуу 6 санд аудит хийхээс УИХ-аас 
ЗГТСТХ-д оруулсан нэмэлт өөрчлөлтөөр хасагдсан "Орон сууц хөгжүүлэх сан", 
"Сэргээгдэх эрчим хүчний сан"-г аудитад хамруулаагүй болно.  
 

  Арга зүй 
 

Аудитыг гүйцэтгэхэд Аудитын олон улсын стандарт, Төрийн хяналт шалгалтын 
стандартыг ашиглалаа.  
 

Аудитын хөтөлбөр, горим, арга зүйн дагуу цуглуулсан нотлох зүйл, баримт 
материалд дүн шинжилгээ хийх, зорилт, арга хэмжээний хэрэгжилтийг түүвэрчлэн 
шалгах, мэдээллийн эх үүсвэртэй тулган баталгаажуулав. 
 

Аудитын олон улсын стандарт, Төрийн хяналт шалгалтын стандартад заасны 
дагуу аудитын дүн, дүгнэлтэд дэмжлэг болох нотлох зүйлс, холбогдох мэдээ судалгааг 
ажлын баримт материалд хавсаргав. 

Ерөнхий мэдээлэл 
 

Засгийн газрын тусгай сангийн тухай хууль УИХ-аар 2006 онд батлагдсанаас 
хойш 8 удаа нэмэлт өөрчлөлт орсноор 2015 онд 12 санг татан буулгаж өнөөдрийн 
байдлаар 26 сан үйл ажиллагаа явуулж байна.  

 

Авто замын сан 
 

Авто замын сангийн үйл ажиллагааг 1998 оны 1 дүгээр сарын 2-ны өдөр 
батлагдсан Авто замын тухай хууль, 2006 оны 6 дугаар сарын 29-ний өдөр батлагдсан 
Засгийн газрын тусгай сангийн тухай хууль, Засгийн газрын 1998 оны 149 дүгээр 
тогтоолоор баталсан "Авто замын санг төлөвлөх, түүнд хөрөнгө төвлөрүүлэх, захиран 
зарцуулах журам"-аар зохицуулж байна. 

 

Хуулийн дагуу 1998 онд Улсын авто замын сан, 1998-2000 онуудад нийслэл, 
аймгуудад Орон нутгийн авто замын сангууд тус тус байгуулагдан үйл ажиллагаагаа 
явуулж байна.  

 

Улсын авто замын сан нь Авто замын хяналт, эрдэм шинжилгээ, судалгааны 
төвийн бүтцэд харьяалагддаг 15 төлбөр хураах цэгээр дамжуулан олон улсын болон 
улсын чанартай авто замаар зорчиж байгаа тээврийн хэрэгслээс зохих хураамжийг 
авч улсын төсөвт төвлөрүүлж байна. 2014 оны Төсвийн тухай хуулиар тус сан 2.35 
тэрбум төгрөгийн орлого төвлөрүүлэхээс 2.9 тэрбум төгрөг төвлөрүүлж, 962.7 сая 
төгрөгийг урсгал зардалд зарцуулсан байна.  

 

Соёл, урлаг хөгжүүлэх сан 
 

СУХС нь үндэсний соёл, урлагийг хөгжүүлэх, түүх, соёлын дурсгалт зүйлийг 
хамгаалах, сэргээн засварлах, соёлын үйлчилгээг өргөжүүлэх, соёл, урлагийн 
ажилтны мэргэшлийг дээшлүүлэх, уран бүтээл туурвих, гадаад хамтын ажиллагааг 
өргөжүүлэх, соёлын салбарт хөрөнгө бүрдүүлэлт, хандив, буцалтгүй тусламж үзүүлэх 
олон талт арга хэмжээг зохион байгуулах, соёлын үнэт зүйлсийг уламжлах, түгээн 
дэлгэрүүлэхэд санхүүгийн дэмжлэг үзүүлэх зорилготойгоор  Засгийн газрын 1998 оны 
40 дүгээр тогтоолоор байгуулагдсан.  

Засгийн газрын 2012 оны 48 дугаар тогтоолоор СУХС-гийн Ажлыг албыг 
байгуулж, орон тооны хязгаарыг 9 хүнээр баталсан ба Засгийн газрын тусгай сангийн 
тухай хуулийн 2015 оны нэмэлт өөрчлөлтөөр Ажлын албыг татан буулгасан байна.  

УИХ-аас 2014 онд СУХС-гийн нийт төсвийг 5.04 тэрбум төгрөгөөр баталж, 
гүйцэтгэлээр 3.82 тэрбум төгрөг, үүнээс 3.66 тэрбум төгрөгийг хөтөлбөр, арга хэмжээнд 
зарцуулсан байна.  

Дархлаажуулалтын сан 
Дархлаажуулалтын сан улсын хэмжээнд халдварт өвчнөөс урьдчилан 

сэргийлэх вакцин, био бэлдмэл, эмнэлэгийн хэрэгсэл бэлтгэх, хүйтэн хэлхээний тоног 
төхөөрөмжийн хангамжийг сайжруулах, дархлаажуулалтын ажлыг зохион байгуулах, 
шаардлагатай хөрөнгийн эх үүсвэрийг бэлтгэх зорилгоор Засгийн газрын 2001 оны 67 
дугаар тогтоолоор байгуулагдан үйл ажиллагаагаа явуулж байна. 
 Дархлаажуулалтын үйл ажиллагаанд 2014 онд 7.04 тэрбум төгрөг төлөвлөснөөс 
нийт 6.87 тэрбум төгрөг төвлөрүүлж 3 төрлийн вакцин, 14 төрлийн био бэлдмэл, 3 
төрлийн эмнэлгийн хэрэгслийг 3.92 тэрбум төгрөгөөр, 8 төрлийн үндэсний товлолт 
вакцин, 3 төрлийн эмнэлгийн хэрэгслийг 2.93 тэрбум төгрөгөөр тус тус бэлтгэн Ажлын 

албаны зардалд 10.7 сая төгрөг зарцуулан төсвийн ашиглагдаагүй үлдэгдэл болох 2.5 
сая төгрөгийг Сангийн яаманд буцаан шилжүүлжээ.  
 Засгийн газрын тусгай сангийн тухай хуульд 2015 оны 1 дүгээр сарын 23-ны 
өдөр оруулсан нэмэлт өөрчлөлтийн дагуу Засгийн газрын 2015 оны 55 дугаар 
тогтоолоор Дархлаажуулалтын сан болон Ажлын албыг татан буулгаж, 
дархлаажуулалттай холбоотой бүх гүйлгээг ЭМЯ-ны аппаратын үйл ажиллагааны 
дансаар дамжуулан гүйцэтгэх болсон бөгөөд сангийн үйл ажиллагааг ЭМЯ-ны тухайн 
чиг үүргийг хариуцсан газар хэлтэст харьяалуулсан байна. 

Шинжлэх ухаан, технологийн сан 
  

Засгийн газрын 1993 оны 192 дугаар тогтоолоор Шинжлэх ухаан, технологийн 
сан байгуулагдаж, батлагдсан дүрмийн дагуу 1994 оны 4 дүгээр сараас 6 хүний орон 
тоотойгоор онолын суурь судалгаа, шинжлэх ухаан, технологийн төслийг хэрэгжүүлэх, 
түүний үр дүнг үйлдвэрлэл, үйлчилгээнд нэвтрүүлэхэд шаардагдах хөрөнгийн эх 
үүсвэрийг бүрдүүлэх, санхүүжүүлэх, зарцуулсан хөрөнгийн ашиглалтад хяналт тавих, 
нэгтгэн тайлагнах үндсэн чиг үүрэгтэй ажиллаж эхэлсэн байна. 

 ШУТС Шинжлэх ухаан технологын тухай хууль, БСШУС-ын 2008 оны 379 дүгээр 
тушаалаар баталсан Шинжлэх ухаан, технологийн сангийн дүрмээр үйл ажиллагаагаа 
зохицуулж, Санхүү, удирдлагын хэлтэс, Төслийн мониторингийн хэлтэс, Оюуны сан-
мэдээллийн хэлтэс, Шинжлэх ухааны паркийн ерөнхий төлөвлөгөө боловсруулах 
Ажлын алба гэсэн дөрвөн нэгж, 22 ажилтантай ажилласан байна.  
 

ШУТС ЗГ-ын 2015 оны 27 дугаар тогтоолоор нэгтгэн зохион байгуулсан 23 
хүрээлэнд санхүүжилт олгожээ. 

 

Тус санд 2014 онд 26.5 тэрбум төгрөгийн санхүүжилт батлагдсанаас 26.1 тэрбум 
төгрөгийг улсын төсвөөс, 0.4 тэрбум төгрөгийг үндсэн болон туслах үйл ажиллагааны 
орлогоос бүрдүүлж, 8.4 тэрбум төгрөгийг эрдэм шинжилгээ, судалгааны ажилд, 18.1 
тэрбум төгрөгийг урсгал зардалд зарцуулсан байна. 

БҮЛЭГ 1 ЭРХ ЗҮЙН ЗОХИЦУУЛАЛТЫГ САЙЖРУУЛАХ ШААРДЛАГАТАЙ БАЙНА 
 

1.1 Авто замын сан 
 

"Авто замын санг төлөвлөх, түүнд хөрөнгө төвлөрүүлэх, захиран 
зарцуулах журам"-ыг Төсвийн тухай хуульд нийцүүлээгүй байна. 

 Авто замын тухай хуулийн 18 дугаар зүйлийн 18.11, 18.22-т Улсын авто замын 
сан, Орон нутгийн авто замын сан гэж 2 ангилсан тодорхойлолтыг тусгасан бөгөөд 
ЗГТСТХ-д зөвхөн Улсын авто замын сангийн зохицуулалтыг тусгаж, Орон нутгийн авто 
замын сангийн эрх зүйн зохицуулалт тодорхой тусгагдаагүй байна. 

"Авто замын санг төлөвлөх, түүнд хөрөнгө төвлөрүүлэх, захиран зарцуулах 
журам"-д 1998 оноос хойш өөрчлөлт ороогүй бөгөөд энэхүү журамд заасан 
байгууллагууд нь Засгийн газарт хийгдсэн удаа дараагийн бүтцийн өөрчлөлтийн 
хүрээнд өөрчлөгдсөн, эрх үүрэг нь хаашаа очсон нь тодорхойгүй болсон, мөн төсвийн 
болон салбарын хуулиудад орсон нэмэлт өөрчлөлтийн дагуу холбогдох заалтуудыг 
хэрэгжүүлэх шийдвэрийг салбарын асуудал хариуцсан Засгийн газрын гишүүн 
гаргаагүй байгаа зэрэг Засгийн газрын тухай хуулийн 24 дүгээр зүйлийн 24.1.43, 24.24 
дахь заалтын хэрэгжилтийг хангаагүй болохыг харуулж байна. Тухайлбал:  

 

Журмын 2.3-т “... авто замын сангийн дансыг нээхдээ Сангийн яам, Авто замын газар болон 
уг дансыг байршуулах арилжааны банк хоорондоо талуудын эрх, үүргийг тодорхой заасан гэрээг 
тухай бүр байгуулна, 3.6-д “... хөрөнгө оруулалтын төлөвлөгөөний төслийг Авто замын газар 
... боловсруулж Дэд бүтцийн хөгжлийн яаманд жил бүрийн 8 дугаар сарын 1-ний дотор ирүүлнэ", 
3.10-т "... зам, замын байгууламжийг барих гүйцэтгэгчийг шаардлагатай тохиолдолд Барилга, 
архитектурын газар сонгон шалгаруулалт явуулан сонгож, гэрээ байгуулан түүний 
хэрэгжилтэд хяналт тавих ажлыг Авто замын газар... хариуцна" гэж заасан байхад Авто замын 
газар, Дэд бүтцийн хөгжлийн яам, Барилга, архитектурын газрууд нь үйл ажиллагаа явуулдаггүй, 
тэдгээрийн гүйцэтгэж байсан үүргүүд нь бусад газарт шилжсэн буюу татан буугдсаныг хуульд 
нийцүүлэн өөрчлөөгүй байна. 

 

Мөн журмын заалтууд нь бусад хууль, тогтоомжтой нийцэхгүй байна. 
Тухайлбал: 
 

Журмаар сангийн харилцах дансыг арилжааны банкинд нээхээр зохицуулсан нь Төсвийн 
тухай хуулийн 4 дүгээр зүйлийн 4.1.415, ЗГТСТХ-ийн 21 дүгээр зүйлийн 21.76-д заасантай 
нийцээгүй; 

                                                 
1 "Улсын авто замын сан нь авто замын асуудал эрхэлсэн төрийн захиргааны төв байгууллагын орон нутгийн авто 
замын сан нь аймаг, нийслэлийн Засаг даргын мэдэлд байна", 
2 "Улсын авто замын сангийн хөрөнгө нь улсын төсвийн, орон нутгийн авто замын сангийн хөрөнгө нь аймаг, 
нийслэлийн төсвийн бүрэлдэхүүн хэсэг болох бөгөөд түүнийг төлөвлөх, санхүүжүүлэх, хянах, гүйцэтгэлийн тайлан 
мэдээ гаргах ажиллагааг тухайн төсвийн нэгэн адил журмаар хэрэгжүүлнэ", 
3 хууль тогтоомжид өөрөөр заагаагүй бол өөрийн эрхлэх асуудлын хүрээнд хамаарах төрийн байгууллага, албан 
газрын бүтэц, дүрмийг баталж, дарга /эрхлэгч, захирал/-ыг томилж, чөлөөлнө 
4 Монгол Улсын сайд эрх хэмжээнийхээ асуудлаар хууль, Улсын Их Хурлын тогтоол, Ерөнхийлөгчийн зарлиг, 
Засгийн газрын тогтоол, тэдгээрээс батлан гаргасан бусад шийдвэрт нийцүүлэн тушаал гаргаж, биелэлтийг 
хангана. 
5 "төрийн сангийн нэгдсэн данс" гэж "Засгийн газрын нэгдсэн зохицуулалт бүхий төсвийн ерөнхий данс болон 
Монгол Улсын нэгдсэн төсөвт хамаарах бүх төсвийн захирагчийн Монголбанкинд байрших мөнгөн хөрөнгийн 
харилцах дансыг хэлнэ" 
6 Олон улсын гэрээнд өөрөөр заагаагүй бол энэ хуулийн 5.4.10, 5.4.6, 5.4.32-т зааснаас бусад тусгай сангийн 
хөрөнгийг төрийн сангийн тусгай дансанд байршуулна. 

 Журмын 11 дүгээр заалт нь Төсвийн тухай хуулийн 54 дүгээр зүйлийн 54.27, ЗГТСТХ-ийн 30 
дугаар зүйлийн 30.18 дэх заалттай нийцээгүй; 

 ЗГ-ын 2014 оны 55 дугаар тогтоолын дагуу орон нутаг дахь Тээвэр, авто замын газар 
татан буугдсанаар Авто замын тухай хуулийн 6 дугаар зүйлийн 6.1.3 дахь заалтыг 
хэрэгжүүлэх боломжгүй болсон байна. 

 

 

Иймд Авто замын тухай хууль, улсын болон орон нутгийн авто замын сангийн 
үйл ажиллагааг зохицуулж буй журмуудыг Төсвийн тухай хуулийн холбогдох 
заалтуудтай нийцүүлэн шинэчлэх шаардлагатай байна. 

 

1.2 Соёл, урлаг хөгжүүлэх сан 
 

“Соёл, урлаг хөгжүүлэх сан”-ийн дансыг БСШУЯ-ны аппаратын үйл 
ажиллагааны данстай нэгтгэсэн нь ЗГТСТХ-тай зөрчилдөж байна 

 

СУХС Монгол Улсын Төсвийн тухай хууль, Засгийн газрын тусгай сангийн тухай 
хууль, Монгол Улсын Соёлын тухай хууль, Төрөөс соёлын талаар баримтлах бодлого, 
ССАЖС-ын 2012 оны А/24 дүгээр тушаалаар батлагдсан “Соёл, урлаг хөгжүүлэх 
сангийн дүрэм”-ийн хүрээнд 2014 онд үйл ажиллагаагаа явуулсан байна.  
 

Засгийн газрын 2015 оны 55 дугаар тогтоолын дагуу хийсэн бүтцийн 
өөрчлөлттэй холбогдуулан тус сангийн үйл ажиллагаанд мөрдөгдөж байсан ССАЖС-
ын 2012 оны А/24 дүгээр тушаалаар батлагдсан СУХС-ийн дүрмийг БСШУС шинэчлэн 
батлаагүй нь Засгийн газрын тухай хуулийн 24 дүгээр зүйлийн 24.1.49 дэх заалтыг 
хэрэгжүүлээгүй байна.   

 

Сангийн үйл ажиллагаанд 2014 онд мөрдөгдсөн дээрх дүрмийн 5.1-д Ерөнхий 
менежер “Төсвийн байгууллагын удирдлага, санхүүжилтийн тухай хуулийн 17 
дугаар зүйлд заасан бүрэн эрхийг хэрэгжүүлнэ” гэж заасан нь Төсвийн тухай хуулийн 
71 дүгээр зүйлийн 71.110 дэх заалттай нийцэхгүй байна. 
 

Мөн сангийн орлого зарлагын гүйлгээг БСШУЯ-ны аппаратын үйл ажиллагааны 
дансаар дамжуулан гүйцэтгэх болсон нь ЗГТСТХ-ийн 27 дугаар зүйлийн 27.111 дэх 
заалтыг зөрчиж байна. 

 

 ССАЖС-ын 2013 оны А/143 дугаар тушаалаар “Соёл, урлагийн салбарт 
хэрэгжүүлэх ажил, арга хэмжээний төслийг хүлээн авах шийдвэрлэх журам”-ыг 
баталж, зөвлөлийн бүрэлдэхүүнийг томилсон ба Зөвлөл 2014 онд нэг удаа хуралдаж 
тус онд хэрэгжүүлэх 104 төсөл, арга хэмжээнээс 17 төсөл хөтөлбөрийг хэлэлцсэн, өөр 
хуралдаан зохион байгуулаагүй байна. Энэ нь журмын 3.4-т “соёл, урлагийн салбарт 
хэрэгжүүлэх ажил, үйлчилгээ, арга хэмжээ гүйцэтгэх төслийг улирал бүрийн 
нэгдүгээр долоо хоногт багтааж Зөвлөлийн хурлаар хэлэлцэнэ” гэсэн заалтыг 
хэрэгжүүлээгүй болохыг харуулж байна. 

 

                                                 
7 Төсвийн ерөнхийлөн захирагч өөрийн эрхлэх асуудлын хүрээний төсвийн байгууллагын санхүүгийн тайлан, 
Засгийн газрын шугамаар авч, ашиглаж байгаа хөнгөлөлттэй зээл болон буцалтгүй тусламжийн хөрөнгөөр 
хэрэгжиж байгаа төсөл, хөтөлбөрийн санхүүгийн тайлан, төрийн болон орон нутгийн өмчит, төрийн болон орон 
нутгийн өмчийн оролцоотой хуулийн этгээдийн санхүүгийн тайланг санхүүгийн нэгтгэсэн тайланд хамааруулна. 
8 Төсвийн ерөнхийлөн захирагч нь тусгай сангийн зарцуулалтын тайланг хагас, бүтэн жилээр гаргаж, Төсвийн тухай 
хуулийн 54 дүгээр зүйлд заасан тайланд тусган санхүүгийн асуудал эрхэлсэн төрийн захиргааны төв байгууллагад 
ирүүлнэ. 
9 хууль тогтоомжид өөрөөр заагаагүй бол өөрийн эрхлэх асуудлын хүрээнд хамаарах төрийн байгууллага, албан 
газрын бүтэц, дүрмийг баталж, дарга /эрхлэгч, захирал/-ыг томилж, чөлөөлнө 
10 Энэ хуулийн 71.2, 71.3-т зааснаас бусад заалтыг 2013 оны 01 дүгээр сарын 01-ний өдрөөс эхлэн дагаж мөрдөнө. 
11 “Олон улсын гэрээнд өөрөөр заагаагүй бол энэ хуулийн 5.4.10, 5.4.16, 5.4.32-т зааснаас бусад тусгай сангийн 
хөрөнгийг төрийн сангийн тусгай дансанд байршуулна” 

 Дээрх журамд сангийн хөрөнгөөр санхүүжүүлэх төслийг Зөвлөлийн хурлаар 
хэлэлцэж батлах тухай нарийвчилсан заалт байхгүй, сангийн үйл ажиллагааг 
холбогдох хууль, дүрэм, журам бүрэн зохицуулж чадахгүй байна. 
 

1.3 Дархлаажуулалтын сан 
 

Дархлаажуулалттай холбоотой үйл ажиллагааг цаашид бусад эрх зүйн 
актуудын хүрээнд зохицуулах боломжтой байна 
 

Вакцинжуулалт, урьдчилан сэргийлэх тарилгатай холбоотой төлөвлөлт болон 
технологийн ажиллагааг Дархлаажуулалтын тухай хууль, Төсвийн тухай хууль, 
“Заавал хийх дархлаажуулалтын үндэсний товлол” батлах тухай Засгийн газрын 2009 
оны 185 дугаар тогтоол, “Вакцин био бэлдмэлийг хүлээн авах, тээвэрлэх, хадгалах 
явцад баримтлах журам”, “Задалсан вакциныг хэрэглэх журам” батлах тухай Эрүүл 
мэндийн сайдын 2011 оны 122 дугаар тушаал, “Вакциныг төлөвлөх, нөөцлөх, бүртгэх 
журам”, “Вакцинжуулалтын явцад баримтлах хүйтэн хэлхээний журам”, “Вакцины 
хүйтэн хэлхээний байнгын үйлчилгээ хяналтын журам”  батлах тухай 1997 оны 219 
дүгээр тушаалуудаар батлагдсан журмын хүрээнд зохицуулж байна.  

 

Дархлаажуулалтын сантай холбоотой үйл ажиллагааг 2001 онд Засгийн газрын 
67 дугаар тогтоолоор батлагдсан “Дархлаажуулалтын сангийн ажиллах журам”, 
“Дархлаажуулалтын сангийн зөвлөлийн дүрэм”-ээр зохицуулж ирсэн боловч энэхүү 
журмуудын холбогдох заалтууд хоорондоо болон бусад хууль тогтоомжтой 
зөрчилдсөнөөс Сан бие даан шийдвэр гаргахад хүндрэлтэй болсон байна. Тухайлбал:   

 

  “Дархлаажуулалтын сангийн ажиллах журам”-ын 4 дэх заалтад сангийн шууд захирагчийн 
үүргийг сангийн зөвлөлийн зохицуулалт дор ХӨСҮТ гүйцэтгэхээр, 3 дахь заалтад 
“Дархлаажуулалтын сан” нь бие даасан хуулийн этгээд байна гэж, “Дархлаажуулалтын сангийн 
зөвлөлийн дүрэм”-ийн 5 дахь заалтаар Сангийн зөвлөлийн ажлын албаны үүргийг Халдварт өвчин 
судлалын үндэсний төв гүйцэтгэнэ гэж тус тус заасан; 
 Сан нь хуулийн этгээд биш тул албан ёсны шийдвэр гаргах боломжгүй Сангийн зөвлөлийг 
дэд сайд ахлан хуралдаж хурлын тэмдэглэлээр үүрэг өгдөг бөгөөд эрх бүхий этгээдийн 
шийдвэргүйгээр ЭМЯ-ны ТНБД уг сангийн төсвийн шууд захирагчийн үүргийг гүйцэтгэж яамны 
тамга, тэмдгээр санхүүгийн баримтуудыг баталгаажуулж иржээ.  

 

ЗГТС-ийн тухай хуульд 2015 оны 1 дүгээр сард орсон өөрчлөлтөөр 
“Дархлаажуулалтын сан”-г татан буулгасан хэдий ч хуулийн өөрчлөлттэй холбоотой 
хүчингүй болгосон эрх зүйн актуудад цаашид мөрдөх боломжгүй болсон дээрх 
тогтоолыг хамруулаагүй байна. 

 

1.4 Шинжлэх ухаан, технологийн сан 
"Төслийн сэдэвт ажлын өртөг, зардлыг тодорхойлох, түүний 

зарцуулалтад санхүүгийн хяналт тавих асуудлыг зохицуулах журам" 
батлагдаагүй байна 

 

ШУТС нь харьяа байгууллагуудын 2014 оны төсвийн төслийг Төсвийн тухай 
хуулиар батлагдсан цаглабаруудын дагуу хянаж нэгтгэн БШУС-д хүргүүлж ажилладаг 
бөгөөд эрдэм шинжилгээний байгууллага, хүрээлэнгүүд, их сургууль, ШУА, харьяа 
байгууллагуудын хөтөлбөр, үр дүнгийн гэрээг дүгнэх эрхийг ЗГ-ын 2014 оны 135 дугаар 
тогтоолд заасны дагуу хэрэгжүүлж байна. 

 

“Шинжлэх ухаан, технологийн төсөл хэрэгжүүлэх журам”-ыг ЗГ-ын 2014 оны 301 
дүгээр тогтоолоор шинэчлэн баталжээ.  

Дээрх шинэчилсэн журмын 6.8-д "Төслийн сэдэвт ажлын өртөг, зардлыг 
тодорхойлох, түүний зарцуулалтад санхүүгийн хяналт тавих асуудлыг зохицуулах 
журмыг шинжлэх ухаан, технологийн асуудал эрхэлсэн Засгийн газрын гишүүн 
батална” гэсний дагуу журам гаргаагүй нь БСШУС Монгол Улсын Засгийн газрын 
тухай хуулийн 24 дүгээр зүйлийн 24.212 дахь заалтыг хэрэгжүүлээгүй байна. 

Сангийн захирал Төсвийн тухай хуулийн 16 дугаар зүйлийн 16.5.313, БСШУС-ын 
2008 оны 379 дүгээр тушаалаар баталсан “Шинжлэх ухаан, технологийн сангийн 
дүрэм”-ийн 2 дугаар зүйлийн 2.114 дэх заалтыг зөрчиж бүтэц зохион байгуулалтын 
тухай тушаал гаргасан нь Засгийн газрын тухай хуулийн 24 дүгээр зүйлийн 24.1.415-д 
заасан Засгийн газрын гишүүний бүрэн эрхийг хэрэгжүүлэн эрх мэдлээ хэтрүүлсэн 
байна. 
  Салбар зөвлөлөөр дэмжигдсэн захиалагчийн санал, төслийн сэдвийг ШУТҮЗ 
хуралдаанаар хэлэлцээгүй, сангийн үйл ажиллагааны тайланг хэлэлцэж, суурь 
судалгааны зардлын эрдэм шинжилгээний ажлын нийт зардалд эзлэх хувь хэмжээг 
тогтоож өгөөгүй нь ШУТС-ийн дүрмийн 2.2 дахь заалтыг Үндэсний зөвлөл биелүүлж 
ажиллаагүй болохыг харуулж байна. 

 

ШУТСЗ-ийн 2014 оны 5 дугаар сарын 14-ний өдрийн хуралдаанаар ЗГ-ын 
захиалгаар 2014 оноос эхлэн хэрэгжүүлэх ШУТ-ийн төслийн гүйцэтгэгчийг сонгон 
шалгаруулах асуудлыг хэлэлцэж, шийдвэрлэснийг БШУС-ын 2014 оны А/262 тоот 
“ШУТ-ийн төсөл батлах тухай” тушаалаар баталсан нь Шинжлэх ухаан, технологийн 
төсөл, ажил хэрэгжүүлэх журмын 2.316-д заасантай нийцээгүй байна.  

 

ЗГ-ын 2014 оны 301 дүгээр тогтоолоор батлагдсан "ШУТ-ийн төсөл хэрэгжүүлэх 
журам"-ын 7.1-д “Төслийн арга зүйн түвшин, хэрэгжилтийн явц, хугацаа, үр дүн, 
үйлдвэрлэл, үйлчилгээнд нэвтрүүлсэн байдал, санхүүгийн үйл ажиллагаанд эрх бүхий 
байгууллага хяналт тавина. Хяналтын зардал нь төслийн нийт зардлын нэг хувиас 
хэтрэхгүй байна” гэсэн заалт нь Төсвийн тухай хуулийн 69 дүгээр зүйлийн 69.117, 
69.318 заалтуудад нийцээгүй ба БСШУЯ-ны дотоод хяналтын алба нь 2014 онд хяналт 
тавьж ажиллаагүй байна. 

 

 
 
 
 
 

 

                                                 
12 Монгол Улсын сайд эрх хэмжээнийхээ асуудлаар хууль, Улсын Их Хурлын тогтоол, Ерөнхийлөгчийн зарлиг, 
Засгийн газрын тогтоол, тэдгээрээс батлан гаргасан бусад шийдвэрт нийцүүлэн тушаал гаргаж, биелэлтийг 
хангана. 
13 батлагдсан цалингийн сан, орон тооны хязгаарт багтаан төсвийн байгууллагын орон тоо, ажиллагчдын цалин 
хөлсийг тогтоох; 
14 “.., сангийн зохион байгуулалт, орон тооны хязгаарыг Засгийн газар тогтооно” 
15 хууль тогтоомжид өөрөөр заагаагүй бол өөрийн эрхлэх асуудлын хүрээнд хамаарах төрийн байгууллага, албан 
газрын бүтэц, дүрмийг баталж, дарга /эрхлэгч, захирал/-ыг томилж, чөлөөлнө; 
16 "...3 дугаар сард багтаан төсөл, хөтөлбөрийг шалгаруулах" 
17 Төсвийн ерөнхийлөн захирагч бүр хууль тогтоомжийн хэрэгжилтэд хяналт тавих, төсвийн хөрөнгө, өр, төлбөр, 
орлого, зарлага, хөтөлбөр, арга хэмжээ, хөрөнгө оруулалтад санхүүгийн хяналт, шалгалт хийх, үнэлэлт, дүгнэлт, 
зөвлөмж гаргах, эрсдэлийн удирдлагаар хангахад чиглэсэн дотоод аудитын албыг байгуулж, дотоод аудитор 
ажиллуулна. 
18 Дотоод аудитад төсвийн ерөнхийлөн захирагчийн эрхлэх асуудлын хүрээний төсвийн байгууллага, төрийн болон 
орон нутгийн өмчит, төрийн болон орон нутгийн өмч давамгайлсан хуулийн этгээдийн санхүүгийн үйл ажиллагааг 
хамаарна. 

БҮЛЭГ 2  САНГИЙН ОРЛОГЫГ ХУУЛЬД ЗААСНЫ ДАГУУ ТӨЛӨВЛӨЖ 
БҮРЭН БҮРДҮҮЛЖ ЧАДАХГҮЙ БАЙНА 

 

2.1 Авто замын сан  
 

Улсын авто замын санд зөвхөн авто замын хураамжийн орлогыг 
төвлөрүүлж байна 

 

Улсын авто замын санд төвлөрүүлэх 8 төрлийн орлогоос зөвхөн авто замын 
хураамжийн орлогыг төвлөрүүлж байгаа ба улсын болон олон улсын чанартай авто 
зам, авто замын байгууламж барих, засварлах үйл ажиллагааг УИХ-аас баталсан 
хөрөнгө оруулалтын төлөвлөгөөний дагуу ЗТЯ-наас зохион байгуулж байна.  

 

Авто замын тухай хуулийн 19 дүгээр зүйлийн 19.1-д заасан 8 төрлийн эх 
үүсвэрээс 2014 онд АТБӨЯХАТ-аас Орон нутгийн авто замын санд 29.5 тэрбум төгрөг,  
авто зам, замын байгууламжаар зорчиж буй тээврийн хэрэгслээс авах төлбөр 2.9 
тэрбум төгрөгийг улсын авто замын санд, 6.5 тэрбум төгрөгийг орон нутгийн авто 
замын санд төвлөрүүлж бусад эх үүсвэрээс хөрөнгө төвлөрүүлээгүй байна. 

 

Харин 2014 оны төсвийн тухай хуулиар авто зам, гүүр барих, түүний засвар 
арчлалтад 285.5 тэрбум төгрөг баталж зарцуулсан ба авто бензин, дизелийн түлшний 
албан татвар 11.6 тэрбум төгрөгийг улсын төсвийн орлогод төвлөрүүлсэн байна. 

 

Сангийн яам журмын 4.14-д заасны дагуу авто бензин, дизель түлшний албан 
татварыг 3 хоногт багтааж ЗГ-ын шийдвэрийн дагуу авто замын санд төвлөрүүлж 
байгаагүй, улсын болон орон нутгийн төсвөөс санхүүжүүлсэн хөрөнгийг тус санд 
төвлөрүүлдэггүй төсвийн тухай хуулиар зохицуулдагаас үзэхэд улсын авто замын 
сангийн үйл ажиллагаа, санхүүжилтийн талаарх эрх зүйн зохицуулалтыг боловсронгуй 
болгох, хөрөнгийн эх үүсвэрийг тодорхой болгох шаардлагатайг харуулж байна. 

 

 Мөн Авто замын тухай хуулийн 20 дугаар зүйлийн 20.1-д зааснаар орон нутгийн 
авто замын сангийн орлого нь АТБӨЯХАТ, Орон нутгийн зам ашигласны төлбөр, 
Улсын болон орон нутгийн төсвөөс олгосон хөрөнгө, Зээл, тусламж, хандивын орлого, 
хууль зөрчсөн этгээдэд ногдуулсан торгуулийн тодорхой хувь, хэмжээ гэсэн 5 эх 
үүсвэрээс бүрдэхээр тусгасан боловч зөвхөн АТБӨЯХАТ, орон нутгийн зам ашигласны 
төлбөрийг төвлөрүүлж байгаа бөгөөд бусад 3 төрлийн орлогыг төвлөрүүлэхэд аймаг, 
орон нутгийн удирдлагууд анхаарч ажиллаагүй байна.  

 

Дээрх 2 төрлийн орлогыг төвлөрүүлэхдээ орлогыг бүрэн төвлөрүүлдэггүй, дутуу 
төлөвлөх зэрэг асуудлыг аймаг, орон нутгийн удирдлагууд түгээмэл гаргаж байгаа нь 
Монгол Улсын засаг захиргаа, нутаг дэвсгэрийн нэгж, түүний удирдлагын тухай 
хуулийн 29 дүгээр зүйлийн 29.1.1.а19, 29.1.1.е20, Авто замын тухай хуулийн 18 дугаар 
зүйлийн 18.221, Төсвийн тухай хуулийн 31 дүгээр зүйлийн 31.4.122, 31.4.623-д заасныг 
хэрэгжүүлээгүй байна. Тухайлбал: 

 

                                                 
19 нутаг дэвсгэрийн эдийн засаг, нийгмийн хөгжлийн хэтийн болон жилийн үндсэн чиглэлийн төсөл, гүйцэтгэлийн 
тайлан, орон нутгийн төсвийн болон түүнд нэмэлт, өөрчлөлт оруулах төсөл, төсвийн гүйцэтгэлийн тайланг 
батлуулахаар тухайн Хуралд оруулах, батлагдсан хөтөлбөр, төсөв, төслийг хэрэгжүүлэх ажлыг зохион байгуулах; 
20 нутаг дэвсгэрийнхээ татварын албыг удирдлагаар хангах, татварын орлогыг хууль тогтоомж, Хурлын шийдвэрийн 
дагуу төвлөрүүлэх, шилжүүлэх ажлыг зохион байгуулах. 
21 Улсын авто замын сангийн хөрөнгө нь улсын төсвийн, орон нутгийн авто замын сангийн хөрөнгө нь аймаг, 
нийслэлийн төсвийн бүрэлдэхүүн хэсэг болох бөгөөд түүнийг төлөвлөх, санхүүжүүлэх, хянах, гүйцэтгэлийн тайлан 
мэдээ гаргах ажиллагааг тухайн төсвийн нэгэн адил журмаар хэрэгжүүлнэ. 
22 төсөвт төвлөрүүлэх орлогын тооцоо 
23 төсвийг хэрэгжүүлэхэд шаардагдах орц, төсөв, санхүүжүүлэх эх үүсвэр, хүрэх үр дүнг хөтөлбөрөөр болон эдийн 
засгийн ангиллаар илэрхийлсэн зарлагын хуваарилалтын тооцоо 

 Булган аймгийн 2014 төсвийн төсөлд зам ашигласны төлбөр хураамжийн  орлогыг 
төлөвлөгөөнд тусгаагүй; Дархан-Уул аймаг зам ашигласны хураамжийн 148.4 сая төгрөгийг орон 
нутгийн төсвийн орлогын дансанд төвлөрүүлсэн; Дорноговь аймгийн ИТХ нь 2014 замын 
хураамжийн орлого 27.7 сая төгрөгийг төлөвлөгөөнд тусгаагүй; Увс аймаг 2014 онд мөн замын 
хараамжийн орлогыг төлөвлөөгү байна.; 
 Мөн Орхон аймгийн Төрийн сан нь АТБӨЯХАТ-ын орлого 696.5 сая төгрөгөөс 
төлөвлөгөөгөөр батлагдсан 617.5 сая төгрөгийг автозамын санд төвлөрүүлсэн; Сэлэнгэ аймагт 
АТБӨЯХАТ 561.6 сая төгрөг төвлөрүүлсэн боловч орон нутгийн авто замын санд 413.4 сая 
төгрөгийг хуваарилсан байна.  

 

Орон нутгийн авто замын санд төвлөрүүлж буй орлогын 80 орчим хувийг 
АТБӨЯХАТ-аас, үлдэх 20 орчим хувийг авто зам, авто замын байгууламж ашигласны 
төлбөрөөс бүрдүүлж буй бөгөөд татвар, хураамжийн бааз суурийг өргөтгөснөөр 
орлогыг нэмэгдүүлэх боломжтой байна. Тухайлбал: 

 

 ЗТЯ-ны бүртгэл мэдээллийн санд 2014 онд бүртгэгдсэн 3392 тээврийн хэрэгслийг ТЕГ-ын 
мэдээллийн санд бүртгэгдээгүйгээс тэдгээрт ногдуулах 187.1 сая төгрөгийн татвар ногдуулж, 
төвлөрүүлэх боломжийг алдсан; ЗТЯ, ТЕГ-т бүртгэлтэй 154,237 тээврийн хэрэгсэлд Нийслэл, 
дүүргийн татварын газар татварын ногдуулалт хийгээгүй, тэдгээрээс ашиглагдаж байгаа болон 
тухайн онд татвараа төлөөгүй 38,925 тээврийн хэрэгслийн татварт ногдох 1,873.6 сая 
төгрөгийн орлогыг алдсан; Баянхонгор аймгийн татварын хэлтэст бүртгэлтэй 8447 тээврийн 
хэрэслээс 8073 нь татвараа төлж, хөдөөгийн малчдын 374 нь хамрагдаагүй; Авто замын сангийн 
журамд АТБӨЯХАТ-аас санд төвлөрүүлэх хувь хэмжээ тодорхойгүй шалтгаанаар Дорнод аймгийн 
авто замын санд орлого төвлөрүүлээгүй байна. 

 

Иймд сангийн эрх зүйн зохицуулалтыг сайжруулж түүнд төвлөрүүлэх орлогыг 
тодорхой болгох, орлогын төлөвлөлтийг сайжруулснаар сангийн орлогыг нэмэгдүүлэх 
шаардлагатай байна.  

 

2.2 Соёл, урлаг хөгжүүлэх сан 
 

Төсвийн хөрөнгөөс бусад эх үүсвэрээр сангийн хөрөнгийг бүрдүүлэх, 
нэмэгдүүлэх үйл ажиллагаа хангалтгүй байна 

 ЗГТСТХ-ийн 6 дугаар зүйлийн 6.4.5-д заасны дагуу СУХС нь эх үүсвэрийнхээ 
зонхилох хэсгийг төсвийн хөрөнгөөр бүрдүүлдэг байна. Сангийн хөрөнгийн төлөвлөлт, 
гүйцэтгэлийг хүснэгтээр харуулбал: 

Хүснэгт 1 /сая.төг/ 

Он Төсвийн төсөл Батлагдсан Тодотгол Гүйцэтгэл 

2014 7,346.8 5,700.0 5,041.9 3,829.3 
 

 Сангийн хөрөнгийн эх үүсвэрийг ЗГТСТХ-ийн 7 дугаар зүйлийн 7.124, 15 дугаар 
зүйлийн 15.125, ССАЖС-ын 2012 оны А/24 дүгээр тушаалаар батлагдсан СУХС-ийн 
дүрмийн 4 дүгээр зүйлийн 4.126-д тус тус тодорхойлсон байна. 

                                                 
24 Энэ хуулийн 6.1.3-т заасан тусгай сан нь дараахь нийтлэг эх үүсвэрээс бүрдэнэ: 
    7.1.1. улсын төсвийн хөрөнгө; 

7.1.2. гадаад улс, олон улсын байгууллага, түүнчлэн гадаад, дотоодын аж ахуйн нэгж, 
байгууллага, иргэнээс өгсөн буцалтгүй тусламж, хандив; 

    7.1.3. гадаад улс, олон улсын байгууллагаас Засгийн газрын шугамаар олгосон зээл. 
25 Соёл, урлаг хөгжүүлэх сангийн хөрөнгө нь энэ хуулийн 7.1-д зааснаас гадна дараахь эх үүсвэрээс бүрдэнэ: 

15.1.1. соёл, урлаг хөгжүүлэх сангийн хөрөнгөөр зохион байгуулсан урлагийн тоглолт, уран 
бүтээлийн болон түүх, соёлын дурсгалт зүйлийн үзэсгэлэнгийн орлого; 
15.1.2. гадаад улсад зохион байгуулсан урлагийн тоглолт, уран бүтээлийн болон түүх соёлын 

дурсгалт зүйлийн үзэсгэлэн, тэдгээртэй адилтгах арга хэмжээнээс олсон орлого. 
26 Сангийн хөрөнгө дараах эх үүсвэрээс бүрдэнэ..... 

СУХС төсвийн санхүүжилтээс бусад эх үүсвэрээс олох орлогыг төлөвлөдөггүй, 
орлогыг нэмэгдүүлэх арга хэмжээг зохион байгуулалгүй ЗГТСТХ-ийн 7 дугаар зүйлийн 
7.1, 15 дугаар зүйлийн 15.1 дэх заалтыг хэрэгжүүлээгүй байна. 

  

Тус сан 2014 онд гүйцэтгэлээр 3,829.3 сая төгрөг зарцуулснаас улсын төсвөөс 
99 хувь буюу 3,797.3 сая төгрөгийн санхүүжилт авч, 1 хувь буюу 31.9 сая төгрөгийн 
орлогыг урлагийн тоглолт, дурсгалт зүйлийн үзэсгэлэнгийн орлогоос олсон байна.  
 

 СУХС-ийн дүрмийн 4.1-д “сангийн хөрөнгө нь өөрийн болон гадаад оронд 
зохион байгуулсан урлагийн тоглолт, үзэсгэлэнгийн орлого зэргээс бүрдэнэ” гэж 
заасан боловч орлогын хэдэн хувийг санд эргэн төвлөрүүлэх талаар нарийвчлан 
тусгаагүй байна. Тухайлбал: 

 

 2014 онд СУХС-аас байгуулсан “Ажил, арга хэмжээ гүйцэтгэх” 9 гэрээнд тоглолтын 
орлогоос нийт 20.3 сая төгрөгийг санд эргэн төвлөрүүлэхээр тусгасан бөгөөд гүйцэтгэгч 
байгууллагууд гэрээнд заасан хугацаандаа 7.9 сая төгрөгийг төвлөрүүлж, сангаас гэрээнд заасан 
санхүүжилтийг дутуу олгосноос 5.0 сая төгрөг, гүйцэтгэгч байгууллага гэрээний үүргээ 
биелүүлээгүйгээс шалтгаалж 7.4 сая төгрөг нийт 12.5 сая төгрөгийн орлого бүрдүүлэх 
боломжийг алдсан; 

 
2.3 Дархлаажуулалтын сан 

 

Сангийн орлогыг нэмэгдүүлэх боломжийг бүрэн ашиглаагүй, урьдчилан 
сэргийлэх тарилга болон сайн дурын дархлаажуулалтын орлогын 
төлөвлөгөөг тасалсан байна 
 

Сангийн орлогыг 2013-2015 онд улсын төсвөөс авах санхүүгийн дэмжлэг болон 
төсвийн эх үүсвэрээр бэлтгэсэн вакциныг ашиглан сайн дурын дархлаажуулалт, 
урьдчилан сэргийлэх тарилгын орлогоор бүрдүүлэхээр төлөвлөж иржээ. 

 

Сайн дурын дархлаажуулалт болон урьдчилан сэргийлэх тарилгад 
хамрагдахаар аймаг, нийслэлийн эрүүл мэндийн газарт захиалга өгсөн аж ахуйн нэгж 
байгууллагуудын захиалгыг ХӨСҮТ-д нэгтгэх замаар төсвийн төлөвлөлтийг хийж 
байгаа нь бодитой бус байна.  

 

ЭМЯ, Дархлаажуулалтын сан, ХӨСҮТ, аймаг, нийслэлийн Эрүүл мэндийн 
газрууд нь урьдчилан сэргийлэх тарилга болон сайн дурын дархлаажуулалтанд 
ажилтнуудаа заавал хамруулах шаардлагатай байгууллагуудын судалгаанд үндэслэн 
төлөвлөлтийг хийдэггүй, түүнийг өргөжүүлэх талаар үйл ажиллагаа явуулдаггүй нь 
Дархлаажуулалтын тухай хуулийн 8 дугаар зүйлийн 127, 9 дүгээр зүйлийн 128 дэх 
зарчмыг бүрэн хэрэгжүүлээгүй байна.  

 

Үүнээс шалтгаалан Дархлаажуулалтын сангийн ажиллах журмын 6.б29, 6.в30, 
6.г31 заалтад тусгагдсан төсвийн бус эх үүсвэрээс сангийн орлогыг бүрдүүлэх 
боломжийг алджээ. Тухайлбал: 

 
 

 

 Баян-Өлгий, Булган, Говь-Алтай, Говьсүмбэр, Дархан-Уул, Дундговь, Завхан, Орхон, 
Сүхбаатар, Төв, Увс, Ховд, Хэнтий зэрэг 13 аймаг сайн дурын дархлаажуулалтын төлөвлөлтийг 
хийгээгүй, өмчийн бүх хэвшлийн аж ахуйн нэгж, байгууллага, иргэдийн хандив тусламжаар орлого 

                                                 
27 Дархлаажуулалтын ажлыг эрүүл мэндийн асуудал эрхэлсэн төрийн захиргааны төв байгууллага, нутгийн 
захиргааны болон эрүүл мэндийн байгууллагууд зохион байгуулна. 
28 Дархлаажуулалтын ажлын төлөвлөлт, халдварт өвчнөөс сэргийлэх, тархалтыг тандах, өвчлөл гарсан үед 
тархалтыг хязгаарлах, таслан зогсоох үйл ажиллагааг халдварт өвчинтэй тэмцэх мэргэжлийн төв байгууллага 
/цаашид "халдварт өвчин судлалын төв байгууллага" гэх/ зохион байгуулна. 
29 Өмчийн бүх хэвшлийн аж ахуйн нэгж, байгууллага, иргэдийн хандив тусламж 
30 Гадаад орон, олон улсын болон сайн дурын байгууллагын хандив тусламж 
31 Сайн дурын дархлаажуулалт болон сэргийлэх тарилгын орлого 

бүрдүүлэх талаар сангаас 2014, 2015 оны төсвийн төсөлд тусгаагүй; гадаад орон, олон улсын 
болон сайн дурын байгууллагын хандив тусламжаар, орлого бүрдүүлэх талаар 2014, 2015 оны 
төсвийн төсөлд тусгаагүй төдийгүй хүйтэн хэлхээний тоног төхөөрөмж, вакцины үнийн 
хөнгөлөлтөөрх орлого зэрэг зайлшгүй орох орлогуудыг сангийн зүгээс төлөвлөж төсөвт 
тусгаагүй байна.    

 

Дархлаажуулалтын санд 2014 онд төвлөрүүлсэн орлогыг 2013 онтой 
харьцуулбал 6,712.1 сая төгрөг буюу 5.6 сая төгрөгөөр буурснаас сайн дурын 
дархлаажуулалт буюу урьдчилан сэргийлэх тарилгын орлого 163.7 сая төгрөг буюу 
2013 оноос 103.5 сая төгрөгөөр тасарсны нэг шалтгаан нь төлөвлөлт хийж байсан үе 
шат болох 2013 онд “А” гепатитын дархлал сэргээх нэмэлт дархлаажуулалтыг нийт 
хүмүүст төлбөртэй хийж байсан бол ЭМС-ын 2012 оны 357 дугаар тушаалаар 1 нас 2 
сартайгаас 2 настай хүүхдэд үнэ төлбөргүй хийх болсонтой холбоотой байна. 

 

2.4 Шинжлэх ухаан, технологийн сан 
 

 Tөсөл, хөтөлбөр хугацаа хоцорч батлагддагаас хөрөнгийн 
төлөвлөлтийг бодитой төлөвлөж чадахгүйд хүрч байна 

  

ЗГ-ын 2010 оны 36 дугаар тогтоолоор баталсан “ШУТ-ийн төсөл, ажил 
хэрэгжүүлэх журам”-ын 19–д ”ШУТСЗ нь төслийн захиалгын саналыг эрдэмтэд, 
захиалагчийн төлөөллийг оролцуулан 5 дугаар сард багтаан хэлэлцэж сонгоно” гэж 
заасны дагуу 2013 онд төслүүдийн сонгон шалгаруулалт хугацаандаа хийгдээгүй нь 
2014 оны төсвийн төслийг үндэслэлтэй төлөвлөхгүй байх нэг үндэс болж байна.  

 

2014 онд ШУТС-ийн туслах үйл ажиллагааны орлого 23.0 сая төгрөгөөр 
тасарсан нь СЯ орлогын төлөвлөгөөг өсгөсөн, ШУТС-ийн харъяа эрдэм шинжилгээний 
төв, хүрээлэнгүүд орлогоо үндэслэлтэй төлөвлөөгүйтэй холбоотой байна. 

 

Мөн тус онд улсын төсвийн санхүүжилт 1,203.8 сая төгрөгөөр тасарсан нь 
төсвийн хүндрэлтэй байдлаас шалтгаалжээ.  
 

Шинжлэх ухаан технологийн сангийн эх үүсвэрийн дийлэнхийг зөвхөн улсын 
төсвөөс бүрдүүлж,  ШУТ-ийн тухай хуулийн 14 дүгээр зүйлийн 14.132-д заасан бусад 
эх үүсвэрийг бүрэн ашиглахгүй байна.  

 

 
 
 
 
 
 
 
 
 
 
 

 

                                                 
32 Шинжлэх ухаан, технологийн үйл ажиллагааг дор дурдсан эх үүсвэрээс санхүүжүүлнэ: 

            14.1.1.улсын төсвөөс олгосон хөрөнгө; 
14.1.2.орон нутгийн төсвөөс олгосон хөрөнгө; 
14.1.3.гадаад улс, олон улсын байгууллагаас олгосон хөрөнгө; 
14.1.4.гадаад улсын болон Монгол Улсын иргэн, байгууллага, хуулийн этгээдээс олгосон хөрөнгө, 
хандив, тусламж; 
14.1.5.хуулиар хориглоогүй бусад эх үүсвэр. 

БҮЛЭГ 3 САНГИЙН ХӨРӨНГИЙГ ЗОРИУЛАЛТ БУСААР ЗАРЦУУЛЖ БАЙНА 
  

3.1 Авто замын сан 
 

Орон нутгийн авто замын сангийн хөрөнгийг аймаг, орон нутгийн 
удирдлага зориулалт бус зүйлд зарцуулж, батлагдсан төсвийг хэтрүүлсэн 
байна 

 

 Аймгийн ИТХ Авто замын сангийн хөрөнгө оруулалтыг төлөвлөхдөө Төсвийн 
тухай хуулийн 29 дүгээр зүйлийн 29.433, 67 дугаар зүйлийн 67.134-д заасныг зөрчиж, 
зураг, төсөв, ТЭЗҮ нь бэлэн болоогүй төсөл арга хэмжээг санхүүжүүлэхээр тусгадаг 
дутагдал нийтлэг байна. Тухайлбал: 

 
 

 Баянхонгор, Дорнод аймгийн ИТХ нь авто замын сангийн хөрөнгөөр хэрэгжүүлэх төсөл, 
арга хэмжээний жагсаалтыг батлаагүй байна. 

 

 Орон нутгийн авто замын санд 2014 онд төвлөрүүлсэн 36.0 тэрбум төгрөгийн 
хөрөнгийг "Авто замын санг төлөвлөх, түүнд хөрөнгө төвлөрүүлэх, захиран зарцуулах 
журам"-д заасны дагуу зам, замын байгууламжийн өргөтгөл, шинэчлэл, арчлалтын 
ажилд зарцуулж буй боловч ЗГТСТХ-ийн 32 дугаар зүйлийн 32.1, Төсвийн тухай 
хуулийн 16 дугаар зүйлийн 16.5.535, 22 дугаар зүйлийн 22.136 дахь заалт болон дээрх 
журмын 4, 8 дахь заалтыг зөрчиж зориулалт бус зүйлд зарцуулах, батлагдсан төсөв 
хэтрүүлэх зөрчлийг гаргасан байна. Тухайлбал: 

 
 

 

 Баянхонгор аймгийн ИТХ-ын 2014 оны 39, 66, 97 дугаар тогтоолуудад “Нөөц” гэсэн нэрээр 
тодорхойгүй зардал баталсан; Булган аймгийн ИТХ нь Авто замын сангийн хөрөнгөөс Булган 
аймгийн Цагдаагийн газарт 8.2 сая төгрөг, Засаг даргын 2014 оны А/101 тоот захирамжаар 
АТБӨЯХ-ийн наалтын үнэнд 1.5 сая төгрөг, нийт 9.7 сая төгрөгийг зарцуулсан; Говь сүмбэр 
Аймгийн ИТХ-ын 2013 оны 6 дугаар тогтоолоор баталсан аймгийн төвийн автозамыг засварлах 
ажлын төсвийг 64.9 сая төгрөгөөр баталсан боловч гүйцэтгэгч “Грейтроуд” ХХК-тай 67.6 сая 
төгрөгөөр гэрээ байгуулж ажилласнаар төсвийг 2.7 сая төгрөгөөр хэтрүүлэн зарцуулсан; Завхан 
аймаг Орон нутгийн автозамын сангийн хөрөнгөнөөс “Барилгын хөгжлийн төв”-д барилгын зураг 
магадлалын үнэд 1.6 сая төгрөгийг, Аймгийн ГХБХБГ-т  барилгын материалын сорил 
шинжилгээний лаборатори ажиллуулах ажлын хөлсөнд 3.0 сая төгрөг, "Буурь хөрс" ХХК-д 
барилгын талбайн зураг магадлалын үнэд 9.0 сая төгрөг олгожээ.   

 Төсөл хөтөлбөрийг хууль, журмын дагуу сонгон шалгаруулаагүй байна 
 

Орон нутгийн авто замын сангийн хөрөнгө оруулалтаар гүйцэтгэх ажил, 
үйлчилгээний гүйцэтгэгчийг сонгон шалгаруулахдаа Төсвийн тухай хуулийн 47 дугаар 
зүйлийн 47.137, ТБОНӨХБАҮХАТХ-ийн 6 дугаар зүйлийн 6.138, 39 дүгээр зүйлийн 39.739  
дахь заалтыг  биелүүлээгүй байна. Тухайлбал: 

 
 

 2014 онд Булган аймгийн Булган сумын 4-р байрны авто зогсоол барих 26.6 сая төгрөгийн 
ажлыг шууд гэрээ байгуулсан ба ХАА–г зохион байгуулахдаа төрийн бус байгууллагуудын 
төлөөлөл /иргэний төлөөлөл/-ийг хуралд оролцуулаагүй, Дорноговь аймгийн ХААГ нь тендерийн 
баримт бичгийн шаардлага хангаагүй, бүрдэл дутуу материалд үнэлгээ хийж, Эрин зууны суврага 
ХХК-ийг тендерт шалгаруулсан; Говь Алтай аймгийн орон нутгийн авто замын сангаас 

                                                 
33 Хөрөнгө оруулалтын төсөвт техник, эдийн засгийн үндэслэл хийгдсэн, зураг төсвөө батлуулсан, хуульд заасан 
бусад зөвшөөрөл олгогдсон төсөл, арга хэмжээг тусгана 
34 ”Аймаг, нийслэл, сум, дүүргийн Засаг дарга орон нутгийн төсвийн төслийг боловсруулж, энэ хуулийн 67.2-т заасан 
танилцуулгын хамт тухайн шатны иргэдийн Төлөөлөгчдийн Хуралд өргөн мэдүүлнэ.” 
35 батлагдсан төсвийг зориулалтын дагуу зарцуулах 
36 “Төсвийг тогтоосон ангиллын дагуу төлөвлөж, гүйцэтгэлийг хэрэгжүүлж, бүртгэн, тайлагнана 
37 Төсвийн захирагч нь дараах нэмэлт төсвийг холбогдох төсөл, арга хэмжээнд зарцуулж болно… 
38 Худалдан авах ажиллагаанд ил тод өрсөлдөх, тэгш боломжтой, үр ашигтай, хэмнэлттэй, хариуцлагатай байх 
зарчмыг баримтлана 
39 Техникийн болон санхүүгийн саналын оноог саналын урилгад тусгасан хувийн жинг харгалзан хооронд нь нэмж 
чанар үнийн үнэлгээний нийт оноог гаргана 

хэрэгжүүлсэн 312.0 сая, 62.2 сая, 53.8 сая төгрөгийн зам барилгын ажлуудыг харьцуулалтын 
аргаар сонгон шалгаруулсан, 33.5 сая төгрөг, 26.6 сая төгрөгийн зам барилгын ажлуудыг ЗД-ын 
2014 оны А/228 тоот захирамжаар шууд гэрээгээр сонгон шалгаруулжээ. 

 

 Дээрхээс үзэхэд орон нутагт ТБОНӨХБАҮХАТХ-ийн хэрэгжилтэд тавих шат 
шатны хяналтыг сайжруулах шаардлагатай байна.  
 

 Сангийн хөрөнгөөр гүйцэтгэсэн төсөл, арга хэмжээний гэрээний зарим 
заалт биелээгүй, зорилтод үр дүндээ хүрээгүй байна 
 

 Сангийн хөрөнгөөр ажил үйлчилгээ гүйцэтгэсэн аж ахуй нэгж гэрээний үүрэг, 
тендерийн бичиг баримт, техникийн нөхцлийг биелүүлж ажиллуулаагүйгээс төслийн 
хэрэгжилтэд сөргөөр нөлөөлж байна. Тухайлбал:    
 

 

 Дорнод аймгийн орон нутгийн авто замын сангийн хөрөнгөөр Авто агро ХХК-ийн 
гүйцэтгэсэн зам засварын ажил нь тендерийн нөхцөлд заасан өндөржилтийг хангаагүйгээс ус 
тогтдог, 2013-2014 онд Гашууны гол ХХК-ийн гүйцэтгэсэн автозамын хучилт элэгдсэнээс хайрга 
нь гарсан; Дорноговь аймгийн Сайншанд-Хамарын хийд чиглэлийн автозамд төлбөр хураах цэг 
барих ажлыг 15 хоногоор, Сайншанд сумын 1-р сургуулийн гадна авто зогсоол барих ажлыг 15 
хоногоор, офицерийн чиглэлийн автозамд ус зайлуулах хоолой шинээр хийх ажлыг 87 хоногоор тус 
тус хэтрүүлсэн; Оргил таур ХХК нь төлбөр хураах цэг байгуулах ажил зураг төсвийн дагуу 
хийгдээгүй байна. 

    

 Дээрхээс үзэхэд орон нутгийн замын сангийн хөрөнгөөр хэрэгжүүлэх төсөл 
хөтөлбөрийг Төсвийн тухай хуулийн 16 дугаар зүйлийн 16.5.540, 29 дүгээр зүйлийн 
29.441, ЗГТСТХ-ийн 32 дугаар зүйлийн 32.1 дахь заалтыг зөрчиж төлөвлөдөг, сонгон 
шалгаруулалт явуулахдаа ТБОНӨХБАҮХАТХ-ийн 6 дугаар зүйлийн 6.142, 39 дүгээр 
зүйлийн 39.743, 47 дугаар зүйлийн 47.144-ийг тус тус зөрчдөг, гүйцэтгэгчтэй байгуулсан 
гэрээ, гэрээний нөхцлийн хэрэгжилтэд хяналт сул тавьж байгаа нь төсөл, арга 
хэмээний үр дүнд сөргөөр нөлөөлж байна.   
 
 
 

                                                 
40 батлагдсан төсвийг зориулалтын дагуу зарцуулах 
41 Хөрөнгө оруулалтын төсөвт техник, эдийн засгийн үндэслэл хийгдсэн, зураг төсвөө батлуулсан, хуульд заасан бусад зөвшөөрөл 
олгогдсон төсөл, арга хэмжээг тусгана. 
42 Худалдан авах ажиллагаанд ил тод өрсөлдөх, тэгш боломжтой, үр ашигтай, хэмнэлттэй, хариуцлагатай байх зарчмыг 
баримтлана 
43 Техникийн болон санхүүгийн саналын оноог саналын урилгад тусгасан хувийн жинг харгалзан хооронд нь нэмж чанар үнийн 
үнэлгээний нийт оноог гаргана 
44 Бараа, ажил, үйлчилгээний төсөвт өртөг энэ хуулийн 8.1.1-д заасан дээд хязгаараас давсан тохиолдолд захиалагч үнэлгээний 
хороо байгуулна. 

 3.2 Соёл, урлаг хөгжүүлэх сан 
 

 Сангийн хөрөнгөөр хуулиар тодорхойлсон зорилго, зорилттой 
нийцэхгүй төсөл, арга хэмжээг санхүүжүүлсэн байна 

 

 ССАЖС-ын 2014 оны А/38 дугаар тушаалаар СУХС-аас 26 чиглэлийн хөтөлбөр, 
арга хэмжээнд зориулж 5,700.0 сая төгрөг зарцуулахаар баталсан ба гүйцэтгэлээр 23 
чиглэлийн төсөл, арга хэмжээнд 3,664.5 сая төгрөг зарцуулсан байна.  

 

2014 оны батлагдсан төсвийг 1,377.4 сая төгрөгөөр хэмнэсэн боловч дээрх 
тушаалаар батлагдсан төлөвлөгөөний 4 чиглэлийн хөтөлбөр, арга хэмжээг 451.5 сая 
төгрөгөөр хэтрүүлэн санхүүжүүлсэн байна. Тухайлбал: 

 
 

 

 Төрийн албан хаагчийн мэргэжил дээшлүүлэх, сургалт зохион байгуулахад батлагдсан 
төсвийг 55.2 сая төгрөгөөр хэтрүүлсэн; Орон нутгийн мэргэжлийн урлагийн байгууллагын уран 
бүтээлийг дэмжих ажлыг батлагдсан төсвөөс 169.9 сая төгрөгөөр хэтрүүлсэн; Соёлын болон 
урлагийн наадам зохион байгуулахад төлөвлөгөөнөөс 167.2 сая төгрөгөөр хэтрүүлсэн; ТББ-аас 
соёл, урлагийн ажил арга хэмжээг хэрэгжүүлэхэд дэмжлэг үзүүлэхэд 59.2 сая төгрөгөөр хэтрүүлэн 
зарцуулсан байна. 

 

2014 онд СУХС-аас ЗГТСТХ-д заасан сангийн хөрөнгийг зарцуулах 
зориулалттай нийцэхгүй зарим арга хэмжээг санхүүжүүлсэн нь Төсвийн тухай хуулийн 
6 дугаар зүйлийн 6.4.145, 16 дугаар зүйлийн 16.5.546, ЗГТСТХ-ийн 15 дугаар зүйлийн 
15.347 дахь заалтуудыг хангаагүй байна. Тухайлбал: 

 
 

 ССАЖС-ын 2014 оны А/339 тоот тушаалаар СУХС-ийн нягтлан бодогчийг Итали улсын 
Ром хотноо зохион байгуулагдсан “Дэлхийн нягтлан бодогчдын XIX чуулга уулзалт, сургалт”-д 
11.3 сая төгрөгөөр оролцуулсан; ССАЖС-ын 2014 оны А/54 дүгээр музейн ажилтнуудыг БНХАУ-д 
ажлын туршлага судлуулах тушаалд хамруулан СУХС-ийн ажлын албаны 2 ажилтанг 3.8 сая 
төгрөгөөр оролцуулсан; ССАЖС-ын 2014 оны А/48 тоот “Сумын Соёлын төвүүдэд кино 
гаргалтын иж бүрэн тоног төхөөрөмж худалдан авах, суурилуулах” тухай тушаалын дагуу 28.0 
сая төгрөгийн 1 иж бүрдэл тоног төхөөрөмжийг боловсролын байгууллага болох Дорнод Их 
сургуульд олгосон;  

 

Соёл, урлагийн салбарт хэрэгжүүлэх төслийг журмын дагуу 
шийдвэрлэдэггүй, сонгон шалгаруулалт хэрхэн явагдсан нь тодорхой бус 
байна 

 

ССАЖС-ын 2013 оны А/143 дугаар тушаалаар баталсан “Соёл, урлагийн 
салбарт хэрэгжүүлэх ажил, арга хэмжээний төслийг хүлээн авах шийдвэрлэх журам”-
ын 1.148-д заасны дагуу шийдвэрлээгүй, сонгон шалгаруулалт хэрхэн явуулсан нь 
тодорхойгүй арга хэмжээнүүд байна. Тухайлбал: 

 

Номын сангийн баяжилт, номын яармаг зохион байгуулах чиглэлээр хэрэгжүүлсэн 1 төсөлд 1.1     
сая төгрөг; гадаад, дотоодод соёл, урлагийн арга хэмжээ зохион байгуулах чиглэлээр  
хэрэгжүүлсэн 3 төсөлд 58.3 сая төгрөг, төрийн бус байгууллагаас соёл, урлагийн ажил арга  
хэмжээг хэрэгжүүлэхэд дэмжлэг үзүүлэх чиглэлээр хэрэгжүүлсэн 4 төсөлд 17.6 сая төгрөг, 8   
төсөлд нийт 77.0 сая төгрөгийг зарцуулсан байна.  

 

2014 онд СУХС-ийн зөвлөлийн хурлаар хэлэлцсэн 17 төсөл хөтөлбөрөөс 
дэмжигдээгүй 4 төсөл, хэлэлцэх боломжгүй 1 төсөл, нийт 5 төсөлд 82.4 сая төгрөгийн 
санхүүжилт олгосон байна. Тухайлбал: 

 

                                                 
45 төсвийг үр ашигтай, хэмнэлттэй байхаар төлөвлөж, зарцуулах; 
46  Батлагдсан төсвийг зориулалтын дагуу зарцуулах; 
47  Энэ хуулийн 15.1-д заасан сангийн хөрөнгийг дор дурдсан арга хэмжээг санхүүжүүлэхэд зарцуулна; 
48  тус журмыг соёл, урлагийн салбарт хэрэгжүүлэх ажил, үйлчилгээ, арга хэмжээ гүйцэтгэх төсөл, санал хүлээн 
авч, хэлэлцэн шийдвэр гаргахад мөрдөнө 

  “Надад мөрөөдөл бий” баримтат кино бүтээхэд 7.0 сая төгрөг, Мерседес Бенз загварын 
шоунд “Ариунаа Сури” компани оролцох зардалд 17.1 сая төгрөг, Франц Улсад зохион 
байгуулагдсан олон улсын үндэсний бүжгийн фестивальд оролцох Хөвсгөл аймгийн Хөгжимт 
драмын театрын жүжигчдийн хувцасыг шинэчлэх зардалд 54.8 сая төгрөг, “Прага квадриеннале”-
ийн үзэсгэлэнгийн бэлтгэл ажилд оролцох зураач С.Ариунболдын замын зардалд 2.4 сая төгрөг, 
Их голомт сан ТББ-с эрхлэн хэвлүүлж буй  “Их голомтын дуудлага” ном хэвлүүлэх зардалд 1.1 сая 
төгрөг тус тус олгосон;  

 

 Сангийн хөрөнгөөр санхүүжүүлсэн зарим төсөл, арга хэмжээний 
гүйцэтгэгч гэрээнд заасан үүргээ биелүүлээгүй байна 
 

 ССАЖС-ын 2012 оны А/24 дүгээр тушаалаар батлагдсан СУХС-ийн дүрмийн 4 
дүгээр зүйлийн 4.1.249-т заасны дагуу СУХС-аас 2014 онд санхүүжүүлсэн зарим уран 
бүтээлийн гэрээг байгуулахдаа тоглолтын орлогоос тодорхой хувийг санд эргэн 
төвлөрүүлэхээр тусгасан боловч дээрх заалтыг хэрэгжүүлээгүй байна. Тухайлбал: 
 

 “Хас урлан” студи 2014 оны 36 дугаар гэрээний дагуу 4.0 сая төгрөг, Улсын драмын театр 
2014 оны 49 дүгээр гэрээний дагуу нийт орлогын 8 хувийг, УДБЭТ 2014 оны 54 дүгээр гэрээний 
дагуу орлогын 8 хувийг, ҮДБЭЧ 2014 оны 79 дүгээр гэрээний дагуу орлогоос 2.2 сая төгрөгийг 
СУХС-ийн дансанд тус тус төвлөрүүлнэ гэж заасан боловч төвлөрүүлээгүй байна. 

 

 Аудитаар дээрх гэрээний заалтуудыг хангуулахаар нийт 6.9 сая төгрөгийн 
төлбөрийн акт тавьж барагдуулахаар шийдвэрлэв.  
 

 Мөн гэрээний хугацаа дууссан боловч гэрээнд заагдсан үйл ажиллагааг 
хэрэгжүүлж дуусаагүй төсөл, арга хэмжээнүүд байна. Тухайлбал: 
 

 СУХС-ийн төлөвлөгөөгөөр түүхэн сэдэвт УСК бүтээхэд дэмжлэг үзүүлэхээр батлагдсан 
боловч сонгон шалгаруулалтын хувьд тодорхойгүй арт хэлбэрийн “Кондуктор” УСК-нд 
ССАЖС-ын 2014 оны А/243 тоот тушаалаар 53.5 сая төгрөгийн дэмжлэг үзүүлсэн бөгөөд тус 
кино хийгдээгүй; 

 “Монголын шинжлэх ухааны сэтгүүлчдийн холбоо” ТББ-аас хэрэгжүүлж буй “Цаатны өв соёл” 
төсөлд ССАЖС-ын 2014 оны А/147 тоот тушаалаар 14.4 сая төгрөгийн дэмжлэг үзүүлсэн 
бөгөөд тус төсөл хэрэгжиж дуусаагүй. 

 

 ССАЖЯ-наас 2013 онд “Сумдын соёлын төвийг кино гаргалтын иж бүрэн 
тоног төхөөрөмж худалдан авах, суурилуулах” ажлын дагуу 2014 онд нийт 13 суманд 
камер, 3 аймагт мини кино театрын тоног төхөөрөмжийг суурилуулсан боловч тус тоног 
төхөөрөмжийг ажиллуулах мэргэжлийн хүнийг бэлтгээгүй, интернетийн орчин 
бүрдээгүйгээс ашиглаагүй байна. Тухайлбал: 
 

 Булган, Төв, Өмнөговь аймгийн соёлын төвүүдэд 2013, 2014 онуудад суурилуулсан кино 
гаргалтын тоног төхөөрөмжийг өнөөг хүртэл ашиглаагүй байна. 

 

 Мөн СУХС-аас Үндэсний номын сантай 2014 онд байгуулсан 63 тоот гэрээний 
үйлчлэх хугацаа, гэрээгээр гүйцэтгүүлэх ажлын жагсаалт тодорхой бус байгаа нь 
Санхүү, эдийн засгийн сайдын 2004 оны №1 тушаалаар батлагдсан “төсөвт 
байгууллагын зарим ажил, үйлчилгээг гүйцэтгэх гэрээ”-ний шаардлагыг хангахгүй 
байна.  
 

 Дээрх зөрчлүүдээс үзэхэд сангийн хөрөнгөөр санхүүжүүлсэн зарим төсөл, арга 
хэмжээ зорилтот үр дүндээ хүрээгүй байна. 
 
 
 
 

                                                 
49 Сангийн хөрөнгөөр өөрийн оронд болон гадаад улсад зохион байгуулсан урлагийн тоглолт, соёл, урлагийн болон 
түүх, соёлын дурсгалт зүйлийн үзэсгэлэнгийн орлого, хонжворт сугалаа, дуудлагын орлого 

 3.3 Дархлаажуулалтын сан  
 

  Вакцин био бэлдмэлийг худалдан авахад ТБОНӨХБАҮХАТХ-ийн зарим 
заалтыг мөрдөөгүй байна 
  Дархлаажуулалтын сангийн хөрөнгөөр 2014 онд нийт 4 удаагийн тендер сонгон 
шалгаруулалт явуулж шалгарсан 4 хуулийн этгээдтэй гэрээ байгуулснаас "Мөнхийн 
тун" ХХК-тай 2014 оны В2014/04 дугаартай гэрээг байгуулахдаа ТБОНӨХБАҮХАТХ-
ийн 29 дүгээр зүйлийн 29.250 дахь заалтыг, ЭМЯ-ны ТНБД-ын 2013 оны 373 тоот 
тушаалаар баталсан үнэлгээний хорооны бүрэлдэхүүнд “Эм” холбооны удирдах 
зөвлөлийн гишүүнийг оролцуулсан боловч уг гишүүн нь “А3” сертификатгүй байсан нь 
мөн хуулийн 47 дугаар зүйлийн 47.651 дахь заалтыг зөрчсөн байна.  

Дархлаажуулалтанд нэг ампуль дахь хүн тунгийн хэмжээ өндөртэй 
вакцинууд нийлүүлэгдэж байгаа нь үр ашиггүй зардал гарах үндэс болж байна   

  НҮБ-ын Хүүхдийн сангаас сүрьеэгийн вакциныг 20 хүн тун, халдварт саагийн 
вакциныг 10 хүн тун, гепатит “В” вакциныг 10 хүн тун, сахуу татрангийн вакциныг 10 
хүн тунгаар, улаанбурхан гахайн хавдар улаануудын вакциныг 5 хүн тунгаар нэг 
ампульд савласан байдлаар нийлүүлэх санал ирсний дагуу ЭМЯ гэрээ байгуулан 
худалдан авч байгаагаас найруулаад устгах вакцины хэмжээ өндөр гарч байна. 
Тухайлбал: 

 Булган аймаг сүрьеэгийн вакцины 90.2 хувь, Говьсүмбэр аймаг 89.1 хувь, Дундговь аймаг 88.9 
хувь, Архангай аймаг 87.4 хувийг тус тус найруулаад устгасан байна. 

 

 Аудитын явцад ЭМЯ, ХӨСҮТ-ийн мэргэжилтнүүдээс авсан асуулгаар “... НҮБ-ийн 
Хүүхдийн сан жилийн өмнө вакцины үнэ нэг ампуль дахь хүн тунгийн хэмжээ, 
үйлдвэрлэгчийн мэдээллийг ирүүлдэг ба эдгээр вакциныг гэрээ байгуулах үед 
гэрээнд заагдсанаас доош хүн тунгаар савлаагүй байсан гэж ойлгож болно ....” гэсэн 
хариултыг өгсөн бөгөөд энэ талаар НҮБ-ын Хүүхдийн сангаас 2014 онд хамгийн бага 
хүн тунтайгаар савлагдсан БЦЖ, сахуу татран, улаан бурхан гахайн хавдар улаанууд, 
тавт, "В" гепатит вакцинуудыг нийлүүлсэн гэсэн тайлбарыг ирүүлсэн болно.   
  Төв суурин газрын эмнэлгийн байгууллагууд вакцинжуулалтын ажлыг нэгдсэн 
байдлаар зохион байгуулснаар устгах хүн тунгийн хэмжээг бууруулсан байна. 
Тухайлбал: 

 Дархан-Уул: Аймгийн нийт өрхийн эмнэлэгүүд вакциныг долоо хоногийн 2, 4 дэх өдрүүдэд хийж 
байгаа нь 10 хүн тунтай САА, 5 хүн тунтай УГУ вакцины хаягдлыг багасгахад сайнаар 
нөлөөлсөн; Орхон: Үндэсний товлолт вакцинжуулалтыг нэгдсэн 3 цэгт хийснээр вакцины 
хорогдлыг багасгасан; 

 

Үндэсний товлолт дархлаажуулалтаар 2014 онд НҮБ-ын хүүхдийн сангаас 
нийлүүлсэн нэг ампульдаа 5-20 хүн тунгаар савлагдсан 5 төрлийн вакцин дээр тооцоо 
хийж үзэхэд 920.3 сая төгрөгийн өртөгтэй 1,165,011 хүн тун вакцин ашигласнаас 588.7 
сая төгрөгийн вакциныг тарьж, 331.6 сая төгрөгийн үнэтэй 458,390 хүн тун вакциныг 
найруулаад устгасны 294.7 сая төгрөгийн вакцин нь орон нутагт, 36.9 сая төгрөгийн 
вакцин нь нийслэлд хамаарч байгаа нь ЭМЯ-ны ТНБД Төсвийн тухай хуулийн 15 
дугаар зүйлийн 15.4.1 дэх заалтыг хэрэгжүүлэх талаар санаачлагагүй ажилласан 
байна.  

 

                                                 
50 Гэрээ байгуулах эрх олгох тухай мэдэгдсэнээс хойш ажлын 5-аас доошгүй хоногийн дараа, тендер хүчинтэй байх 
хугацаанд багтааж гэрээ байгуулна. 
51 Үнэлгээний хорооны гишүүд худалдан авах ажиллагааны чиглэлээр мэргэшсэн байна. 

  Дархлаажуулалт, урьдчилан сэргийлэх тарилгыг товлолт хугацаанд нь бүрэн 
гүйцэтгэх, вакцин, био бэлдмэлийн хадгалалт, тээвэрлэлтийн горимыг чанд мөрдөх 
нөхцлийг бүрдүүлэх зорилгын хүрээнд сүүлийн 3 жилд хүйтэн хэлхээний 
төхөөрөмжийн 43 хувийг шинэчилсэнээр механик байдлаар гарах вакцины хорогдол 
дархлаажуулалтад ашигласан вакцины 0.26 хувь болгож бууруулжээ. 
  Тайлант онд 10,000 хүн амд ногдох урьдчилан сэргийлэх тарилгатай халдварт 
өвчний өвчлөл “А” вируст гепатит 1.1 болж өмнөх оноос 4.6 пунктаар, гахайн хавдар 
1.5 болж 17.2 пунктаар, “В” вируст гепатит 2.0 болж 0.2 пунктаар буурсан бол сахуу, 
хөхүүл ханиад, татран, халдварт саа гараагүй нь дархлаажуулалтын ажлыг үр дүнтэй 
зохион байгуулсантай холбоотой байна.  

3.4 Шинжлэх ухаан технологийн сан  
 

  Төвлөрсөн арга хэмжээний зардлыг эрдэм шинжилгээ судалгааны ажлын 
зардлаас санхүүжүүлжээ 

 

Сангийн хөрөнгийг ЗГТСТХ-ийн 26 дугаар зүйлийн 26.352 болон ШУТС-ийн 
дүрмийн 4.153 дэх заалтыг үндэслэн БСШУС-ын тушаалын дагуу зарцуулж байна. 

 

ШУТС 2014 онд “эрдэм шинжилгээ, судалгааны төсөл, хөтөлбөр”-т 8,393.1 сая 
төгрөгийг зарцуулсны 465.1 сая төгрөгийг төвлөрсөн арга хэмжээнд зарцуулсан нь 
ЗГТСТХ-ийн 20 дугаар зүйлийн 20.454, ШУТС-ийн дүрмийн 6.155 дэх заалтыг тус тус 
хангаагүй байна. Тухайлбал: 
 

 Шинжлэх ухааны ажилтны өдөрлөгт 59.6 сая төгрөг, 2014 онд үйл ажиллагаа явуулаагүй 
ШУТҮЗ-ийн зардалд 8.9 сая төгрөг, ШУТСЗ-ийн үйл ажиллагааны зардалд 12.6 сая төгрөг, биеийн 
тамирын арга хэмжээний зардалд 10.0 сая  төгрөгийг ЗГ-ийн 2014 оны 147 дугаар тогтоолыг 
зөрчиж, эрдэм шинжилгээний бага хурал зохион байгуулах ажлын зардалд гэж, МТҮП-ийн урсгал 
зардалд 20.0 сая төгрөг, БШУЯ-ны ойн арга хэмжээний зардалд 1.9 сая төгрөг, цаг үеийн болзошгүй 
арга хэмжээний зардалд 12.0 сая төгрөгийг тус тус зарцуулсан байна. 
 

  ШУТС-ийн 2014 оны урсгал зардлын гүйцэтгэлээс үзэхэд нийт дүнгээрээ 290.4 
сая төгрөгийн хэмнэлттэй гарч, зардлын ангиллаар үзвэл гэрэл цахилгаанд 39.1 сая, 
гадаад томилолтод 6.6 сая, гадаад зочны зардалд 4.9 сая, бичиг хэргийн зардалд 1.3 
сая, нэг удаагийн тэтгэмж 1.4 сая, урсгал зардалд 1.0 сая төгрөг буюу нийт 54.3 сая 
төгрөгийг хэтрүүлжээ. СЯ-ны 2014 оны 5 дугаар тушаалын 2 дугаар хавсралтын дагуу 
ангилал шилжүүлэн зохицуулсан боловч энэ нь Төсвийн тухай хуулийн 42 дугаар 
зүйлийн 42.456, ЗГТСТХ-ийн 32 дугаар зүйлийн 32.157 дэх заалтуудтай нийцээгүй 
байна. 
 
 
 

                                                 
52 Энэ хуулийн 6.4-т заасан тусгай сангийн хөрөнгийг захиран зарцуулах шийдвэрийг тухайн асуудал эрхэлсэн 
Засгийн газрын гишүүн гаргана…” 
53 Сангийн хөрөнгийг шинжлэх ухаан технологийн асуудал хариуцсан ЗГ-ын гишүүний шийдвэрээр зарцуулна 
54 Энэ хуулийн 20.1-д заасан сангийн хөрөнгийг дор дурдсан арга хэмжээг санхүүжүүлэхэд зарцуулна: 
      20.4.1. шинжлэх ухаан, технологийн тэргүүлэх чиглэлийн онолын суурь судалгаа хийх; 
     20.4.2. Засгийн газрын /улсын/ захиалгатай шинжлэх ухаан, технологийн төсөл хэрэгжүүлэх; 
     20.4.3. эрдэм шинжилгээний ажлын үр дүнг үйлдвэрлэл, үйлчилгээнд нэвтрүүлэх. 
    20.4.4.инновацийн төсөл хэрэгжүүлэх, технологи, үйлдвэрлэлийн туршилт, зүгшрүүлэлтэд грант олгох. 
55 Сангийн хөрөнгийг батлагдсан төсвөөс хэтрүүлэх, хуульд зааснаас өөр зориулалтаар ашиглах, зарцуулахыг 
хориглоно 
56 Энэ хуулийн 42.2-т заасан төсвийн зохицуулалтыг хийхэд дээд шатны төсвийн захирагчийн зөвшөөрлийг авна. 
57 Тусгай сангийн хөрөнгийг батлагдсан төсвөөс хэтрүүлэх, хуульд зааснаас өөр зориулалтаар ашиглах, 
зарцуулахыг хориглоно. 

 ШУТ-ийн төслийг сонгон шалгаруулах журмыг бүрэн хэрэгжүүлэхгүй 
байна 

 

БСШУЯ-ны Шинжлэх ухааны бодлого зохицуулалтын газар болон Инноваци 
өндөр технологийн газар төслийг захиалах, дэвшүүлэх, сонгон шалгаруулах үйл 
ажиллагааг 2014 оны 9 дүгээр сараас эхлэн ЗГ-ын 301 дүгээр тогтоолоор батлагдсан 
“Шинжлэх ухаан, технологийн төсөл хэрэгжүүлэх журам”-аар зохицуулж байна. 

  

БШУЯ батлагдсан төсвийн хүрээнд 2014 онд хэрэгжүүлэх 799.0 сая төгрөгийн 
өртөгтэй 18 төслийг ШУТҮЗ-ийн зөвлөмжийг үндэслэлгүй БШУС-ын ШУТСЗ-ийн 
хуралдаанаар шалгаруулж гэрээ байгуулсан, ШУТ-ийн ижил сэдэвтэй төслийг 2 
гүйцэтгэгчид хуваан олгосон, салбар яамдуудын захиалгатай төслийг шалгаруулахдаа 
ЗГ-ын 2010 оны 36 дугаар тогтоолоор батлагдсан “ШУТ-ийн төсөл, сэдэвт ажил 
хэрэгжүүлэх журам”-ын 3658, 4259 дахь заалтуудыг баримтлалгүй сонгон шалгаруулалт 
хийсэн байна. 
 

Сангийн хөрөнгөөр хэрэгжүүлсэн төсөл хөтөлбөрүүдийн үр дүнг 
тооцдоггүй, өр авлагаа барагдуулдаггүй, БСШУЯ зэхэц60 ажлын зээлийн өрийг 
шийдвэрлэх тал дээр удаашралтай хандсан байна 
 

  ШУТ-ийн төсөл, хөтөлбөрүүдийг хэрэгжүүлэхээр захиалсан төрийн 
байгууллагууд болон ШУТСЗ нь 2014 онд ШУТС-тай байгуулсан 3,855.8 сая төгрөгийн 
өртөг бүхий 48 төслийн хэрэгжилт, үр дүнг гэрээний дагуу тус санд гаргаж өгөөгүй нь 
ЗГ-ийн 2010 оны “ШУТ-ийн төсөл, ажил хэрэгжүүлэх журам"-ийн 59 дүгээр зүйл, 
"Шинжлэх ухаан технологийн төсөл хэрэгжүүлэх, санхүүжүүлэх гэрээ"-ний Ерөнхий 
зүйлийн 1, хавсралт 2-т заасныг биелүүлээгүй байна.  

 

2014 оны байдлаар 3.8 тэрбум төгрөгийн өртөг бүхий 48 төслүүдийг ЗГ-ын 2010 
оны 36 дугаар тогтоолоор батлагдсан “ШУТ-ийн төсөл, сэдэвт ажил хэрэгжүүлэх 
журам”-ын 59.161, 59.262, 6163 заалтуудыг зөрчиж санд бүртгээгүй нь журмын 5864 дэх 
заалтын дагуу захиалагч яамдуудын ШУТ хариуцсан салбар зөвлөл болон ШУА-ын 
бага чуулганы холбогдох тушаал, шийдвэр гараагүй байгаатай холбоотой байна.  

 

Иймд төсөл хэрэгжиж дуусахад захиалагч яам, ШУА, салбар зөвлөл нь ЗГ-ын 
2010 оны 36 дугаар “ШУТ-ийн төсөл, ажил хэрэгжүүлэх журам”-ын 9 дүгээр зүйлийн 
дагуу хугацаандаа хуралдаж шийдвэрээ гаргаж өгч байх шаардлагатай байна.  

 

Мөн БСШУС-ын 2010 оны 197 дугаар тушаалаар баталсан ШУТ-ийн төсөл 
хэрэгжүүлэх, санхүүжүүлэх гэрээнд “Үүргээ биелүүлээгүй талын хүлээх хариуцлагыг 
талууд харилцан тохиролцох замаар энэхүү гэрээнд тодорхой тусгана” гэж заасны 

                                                 
58 ШУТҮЗ-ийн зөвлөмжийг үндэслэн Шинжлэх ухаан технологийн асуудал эрхэлсэн Засгийн газрын гишүүн шинээр 
хэрэгжүүлэх төслийн жагсаалтыг баталгаажуулна   
59 Сангийн хөрөнгөөс төсөл, сэдэвт ажилд зарцуулах х 
өрөнгийн хувь хэмжээг ШУТҮЗ-ийн зөвлөмжийг үндэслэн Шинжлэх ухаан технологийн асуудал эрхэлсэн төрийн 
захиргааны төв байгууллага тогтооно 
60 БСШУС-ын 2008 оны 167 дугаар тушаалын 1.2-д “ШУТ-ийн зэхэц ажил гэж эрдэм шинжилгээ, туршилт, зохион 
бүтээх ажлын үр дүнд бий болсон, цаашид инкубаторт бойжуулан худалдах буюу шууд жижиг, дунд үйлдвэрлэл 
бий болгох боломжтой шинэ ба шинэчилсэн бүтээгдэхүүний загвар, технологи, туршилтын тоног төхөөрөмж зэргийг 
хэлнэ 
61 төслийн үр дүн, санхүүжилтийн талаар зохих журмын дагуу бичсэн төслийн тайланг салбар зөвлөлд хэлэлцүүлж, 
захиалагч, санхүүжүүлэгчид тогтоосон хугацаанд нь хүлээлгэн өгөх 
62 төслийн хүрээнд бий болсон ШУ-ны шинэ мэдлэгийн талаар стандартын дагуу бичсэн эрдэм шинжилгээний 
ажлын тайланг итгэмжлэн хадгалагчид төсөл дууснаас хойш 3 сарын дотор хүргүүлэх 
63 Гүйцэтгэгч нь төсөл дууссанаас хойш 2 сарын дотор түүний үр дүнг захиалагчид актаар хүлээлгэн өгнө 
64 Захиалагч төслийн үр дүнгийн тайланг гүйцэтгэгчээс хүлээн авсанаас хойш 30 хоногт багтаан хянан магадлагаа 
хийлгэж үнэлэлт, дүгнэлт гаргуулна. 

дагуу ШУТС хариуцлагын тодорхой заалтыг тусгаагүйн улмаас ажлын даалгаврын 
биелэлт хангалтгүй, хугацаандаа үр дүнгээ өгөхгүй байна. 

 

   ШУТ-ийн төсөл, ажил хэрэгжүүлэх журам болон ШУТС-ийн дүрмийн 3.1.д65, 
4.3.в66 дэх заалтуудыг үндэслэн зэхэц ажлын зээлийг 2002 оноос эхэлж олгосон ба энэ 
хугацаанд 2.4 тэрбум төгрөгийн зээл олгосноос 2014 оны жилийн эцсийн байдлаар 19 
төслийн 750.3 сая төгрөгийн зээлийн хугацаа хэтэрсэн үлдэгдэлтэй байгаа нь 
“Шинжлэх ухаан, технологийн зэхэц ажлыг үйлдвэрлэлд нэвтрүүлэх, санхүүжүүлэх, үр 
дүнг тооцох журам”-ийн 2.9 дэх заалт болон ШУТ-ийн зэхэц ажлыг эргэж төлөгдөх 
нөхцөлтэйгээр санхүүжүүлэх гэрээний хугацааны заалтыг баримтлахгүй байна.  
  Дээрх журамд зэхэц зээлд хүү тооцох заалтгүй байхад “Шинжлэх ухаан, 
технологийн зэхэц ажлыг эргэж төлөгдөх нөхцөлтэйгээр санхүүжүүлэх гэрээ”-нд 
зээлийн хүү тооцох заалт оруулсан нь уг тушаалыг зөрчиж байна. 
  

БСШУЯ-ны сайдын 2008 оны 167 дугаар тушаалаар баталсан “Шинжлэх ухаан 
технологийн зэхэц ажлыг үйлдвэрлэлд нэвтрүүлэх, санхүүжүүлэх, үр дүнг тооцох” 
журмын 5.167, 5.268, 5.369 дахь заалтын дагуу ШУТС нь хугацаа хэтэрсэн зэхэц зээлийг 
төлүүлээгүй нь байна. 

 

Сан нь ЗГ-ын 2014 оны “Шинжлэх ухаан, технологийн төсөл хэрэгжүүлэх журам”-
ийн 7.1 дэх заалтын дагуу 2014 онд төслийн санхүүжилтээс 19.8 сая төгрөг 
хуримтлуулж БШУС-ын 2014 оны А/394 тоот тушаалаар "Хэрэгжиж буй төслүүдийн 
явц, үр дүнтэй танилцах, хяналт тавих, дүгнэлт гаргах" ажлын хэсгийн зардалд 20 сая 
төгрөгийн зардал батлуулж, 19.0 сая төгрөгийг зарцуулсан боловч ажлын тайлан 
байхгүй, үр дүн хангалтгүй байгаа нь Төсвийн тухай хуулийн 6 дугаар зүйлийн 6.4.170, 
16.5.571-д заалттай нийцэхгүй байна.  
 
 
 

 
 
 
 
 
 
 
 
 
 

 
                                                 
65 Эрдэм шинжилгээний байгууллагуудад эрдэм шинжилгээ, туршилт зохион бүтээх ажлын үр дүнг үйлдвэрлэл, 
үйлчилгээнд нэвтрүүлэхэд зориулан эргэн төлөгдөх нөхцөлтэйгээр санхүүжилт хийх, үр дүнг тооцох, олгосон 
хөрөнгийг эргүүлж төлүүлэх арга хэмжээ авах 
66 эрдэм шинжилгээ, туршилт, зохион бүтээх ажлын үр дүнг нэвтрүүлэхэд зориулан эргэн төлөгдөх нөхцөлтэйгээр 
санхүүжүүлэх зардал 
67 Хугацаа хэтэрсэн санхүүжилт болон тодорхой шалтгаанаар санхүүжилт эргэн төлөгдөөгүй төлбөрийг сангийн 
удирдлага болон эргэн төлөгдөх хөрөнгийн асуудал хариуцсан ажилтан гэрээний дагуу гүйцэтгэгчид шаардлага 
тавьж төлүүлнэ 
68 Хэрэв гүйцэтгэгч гэрээнд заасан хугацаанд санхүүжилтийг төлөөгүй буюу хугацаа хэтэрүүлбэл энэ тухай 
гүйцэтгэгчид мэдэгдсэний дараа барьцаа хөрөнгийг сан өөрийн мэдэлд шилжүүлж авах эрхтэй  
69 Хугацаа хэтэрсэн санхүүжилтийн өр төлбөрийг барагдуулах талаар сангийн тавьсан шаардлагыг биелүүлээгүй 
гүйцэтгэгчийг гэрээнд заасны дагуу хуулийн байгууллагад хандаж шийдвэрлүүлнэ 
70 төсвийг үр ашигтай, хэмнэлттэй байхаар төлөвлөж, зарцуулах; 
71 батлагдсан төсвийг зориулалтын дагуу зарцуулах; 

БҮЛЭГ 4 САНГИЙН ҮЙЛ АЖИЛЛАГААНД ТАВИХ ДОТООД ХЯНАЛТ 
ХАНГАЛТГҮЙ БАЙНА 

 

4.1 Авто замын сан  
 

 Орон нутгийн авто замын сангийн үйл ажиллагаанд хяналт тавих нэгж 
үүргээ хангалтгүй биелүүлсэн байна 

 
 

Орон нутагт Төсвийн тухай хуулийн 69 дүгээр зүйлийн 69.172, 69.373, Засгийн 
газрын тусгай сангийн тухай хуулийн 31 дүгээр зүйлийн 31.174-д дагуу дотоод хяналт, 
шалгалтын тогтолцоо бүрдсэн боловч тухайн байгууллагуудын асуудал хариуцсан 
нэгж чиг үүргээр хүлээсэн үүргээ хангалтгүй биелүүлж байна. 

 

Тухайлбал, орон нутгийн авто замын сангийн хөрөнгөөр хэрэгжүүлсэн төсөл, 
арга хэмжээний гүйцэтгэлд хийх аудитын хүрээнд аймаг, нийслэлийн аудитын 
газруудаас нийт 21 аймаг, нийслэлийн холбогдох байгууллагуудаас орон нутгийн авто 
замын сангийн үйл ажиллагаанд хийсэн дотоод хяналтыг "4 аймаг хангалттай, 11 
аймаг хангалтгүй, 6 аймаг огт хэрэгжүүлээгүй байна" гэж дүгнэсэн.  

 

Авто замын санг төлөвлөх, түүнд хөрөнгө төвлөрүүлэх, захиран зарцуулах 
журмын 1975-д хяналтын үйл ажиллагааг тодорхойлсон боловч холбогдох хуулийн 
дагуу эрх шилжүүлснээр хөрөнгө оруулалтын үйл ажиллагаанд тавих захиалагчийн 
хяналт сулаас зарим хөрөнгө оруулалт төсөл, арга хэмжээнүүд хугацаандаа, чанартай 
хэрэгжихгүй байгаа нь дотоод хяналт, шалгалт хийгдээгүйтэй холбоотой байна. 
Тухайлбал:  

 

 
 

 Хөвсгөл аймгийн Мөрөн сумын замын тэмдэг, тэмдэглэгээг хийхдээ батлагдсан зураг 
төсвийг өөрчлөн хийж гүйцэтгэсэн ажлаа баримтаар баталгаажуулаагүй, Булган аймгийн 
тохижилт үйлчилгээний ангитай хийсэн 35.0 сая төгрөгийн Булган сумын 2.56 км замын 
авто замын засвар, арчлалтын явцад хяналт тавьж ажилласан ажлын тайлан мэдээ 
байхгүй, байгуулсан гэрээний 3.5-д “авто зам, замын байгууламжинд хийгдсэн засвар 
арчлалтын ажлын элементийн мэдээг 12 дугаар сарын 10-ны өдөр, 06 дугаар сарын 10-ны 
өдрийн дотор тус тус гаргаж захиалагчид албан тоотоор ирүүлсэн байна” гэсэн гэрээний 
заалтыг хэрэгжүүлэн ажиллаагүй байна. 
 

Мөн аймаг, орон нутгийн удирдлагууд гүйцэтгэгч компанитай байгуулсан 
гэрээний үүргийн хэрэгжилтийг хангуулах ажлыг дутуу хэрэгжүүлсэн, дотоод хяналт 
сул, хяналт тавих нэгж нь тодорхойгүйгээс өмч хөрөнгө эзэнгүйдэх, гүйцэтгэсэн ажлын 
чанар муудах, эвдрэх, гэмтэх, бүртгэлд тусгахгүй байгаа нь НББ-ийн тухай хуулийн 9 
дүгээр зүйлийн 9.1, 11 дүгээр зүйлийн 11.1, 11.2 дахь заалтыг тус тус зөрчиж байна. 
Тухайлбал: 

 
 

                                                 
72 Төсвийн ерөнхийлөн захирагч бүр хууль тогтоомжийн хэрэгжилтэд хяналт тавих, төсвийн хөрөнгө, өр, төлбөр, 
орлого, зарлага, хөтөлбөр, арга хэмжээ, хөрөнгө оруулалтад санхүүгийн хяналт, шалгалт хийх, үнэлэлт, дүгнэлт, 
зөвлөмж гаргах, эрсдэлийн удирдлагаар хангахад чиглэсэн дотоод аудитын албыг байгуулж, дотоод аудитор 
ажиллуулна. 
73 Дотоод аудитад төсвийн ерөнхийлөн захирагчийн эрхлэх асуудлын хүрээний төсвийн байгууллага, төрийн болон 
орон нутгийн өмчит, төрийн болон орон нутгийн өмч давамгайлсан хуулийн этгээдийн санхүүгийн үйл ажиллагааг 
хамаарна. 
74 Төсвийн тухай хуулийн 69 дүгээр зүйлд заасан журмын дагуу тусгай сангийн хөрөнгийн зарцуулалтад хяналт, 
шалгалт хийнэ. 
75 “Улсын болон орон нутгийн замын сангийн хөрөнгөөр барьж байгуулах, их засвар, өргөтгөл, засвар арчлалт хийх, 
зам, замын байгууламжийг барих гүйцэтгэгчийг шаардлагатай тохиолдолд  Барилга, архитектурын газар сонгон 
шалгаруулалт явуулан сонгож, гэрээ байгуулан түүний хэрэгжилтэд хяналт тавих ажлыг Авто замын газар, аймаг, 
нийслэлийн Засаг дарга хариуцна” 

 Нийслэлийн авто замын сангийн хөрөнгөөр хэрэгжүүлсэн Хувьсгалчдын гудамжны 4.6 км замын 
10 гэрэлтүүлгийн шон унаж гэмтсэн, Булган аймгийн орон нутгийн авто замын сангийн 
санхүүжүүлсэн 42.5 сая төгрөгийн хөрөнгө, үүнд 2014 оны 07 дугаар сарын 02-ны өдрийн 
комиссын актаар ашиглалтанд оруулсан 27.6 сая төгрөгийн өртөгтэй авто пүү, “Тохижилт 
үйлчилгээний анги”-н  зам засвар, арчлалтын ажил замын будаг сэргээхэд зарцуулсан 5.0 сая, 
замын тэмдэг, тэмдэглэгээний 14.8 сая төгрөгийн хөрөнгийг тус тус орлогод авч санхүүгийн 
тайланд тусгаагүй; Баянхонгор аймгийн авто замын сангийн хөрөнгөөр хэрэгжүүлсэн Түйн 
голын гүүрний гэрэлтүүлгийн тал нь алдагдсан, 1 нь эвдэрсэн, Баянхонгор аймгийн Өлзийт 
сумын Цагдаагийн постын 78.8 сая төгрөгийн цахилгааны шугамыг эзэмшигчид нь хүлээлгэж 
өгөөгүй, бүртгэлд аваагүй, замын цагдаагийн постыг шилжүүлэхэд гарсан 6.7 сая төгрөгийг 
бүртгэлд аваагүй байна.  

 

Аудитын хугацаанд орон нутгийн авто замын сангаас зориулалт бусаар 
санхүүжүүлсэн, гэрээний үүргийн хэрэгжилтийг хангуулах 7 арга хэмжээнд 25.1 сая 
төгрөгийн төлбөрийн акт, бүртгэлд аваагүй, хөрөнгө төвлөрүүлээгүй, хуулийн 
холбогдох заалтыг хэрэгжүүлээгүй 27 арга хэмжээнд 1,764.6 сая төгрөгийн албан 
шаардлага өгсөн болно. 
 

4.2 Соёл, урлаг хөгжүүлэх сан  
 

 Хөрөнгийг бүртгэлд тусгаагүй, зөрүүтэй үнэлсэн зөрчлүүд байна 
 

СУХС-ийн үйл ажиллагаанд тавих хяналтыг ЗГТСТХ-ийн 31 дүгээр зүйлийн 
31.176, Соёлын тухай хуулийн 22 дугаар зүйлийн 22.177, ССАЖС-ын 2013 А/143 дугаар 
тушаалаар баталсан “Соёл, урлагийн салбарт хэрэгжүүлэх ажил, арга хэмжээний 
төслийг хүлээн авах шийдвэрлэх журам”-ын 4.378, СУХС-ийн дүрмийн 5.1.179-д тус тус 
тодорхойлсон боловч 2014 онд тус сангийн үйл ажиллагаанд дотоод хяналт шалгалт 
хийж байсан эсэх талаарх бичиг баримт, архивын баримтууд байхгүй байна. 

 

  Аудитын явцад сангийн хөрөнгөөр хийгдсэн хөрөнгө оруулалтыг байгууллагууд 
данс бүртгэлд тусгаагүй, хөрөнгийг зөрүүтэй үнэлж бүртгэсэн нь Нягтлан бодох 
бүртгэлийн тухай хуулийн 9 дүгээр зүйлийн 9.180 дэх заалтыг зөрчсөн байна. 
Тухайлбал: 

 
 

 Хэнтий аймгийн Биндэр сумын Соёлын төвд 2014 онд олгосон 8.0 сая төгрөгийн үнэтэй 
хяналтын камер, Төв аймгийн Батсүмбэр сумын соёлын төвд 2013 онд суурилуулсан 28.0 сая 
төгрөгийн өртөгтэй тоног төхөөрөмжийг тус тус данс бүртгэлд тусгаагүй; Дундговь 
аймгийн болон Дорнод Аймгийн Музей үзмэрүүдийг ХХОАТ-ыг хассан дүнгээр, Сүхбаатар 
аймгийн Эрдэнэцагаан сумын соёлын төв 20.0 сая төгрөгийн тоног төхөөрөмжийг 
суурилуулалт, тээврийн зардлыг хассан дүнгээр тус тус дутуу үнэлж бүртгэсэн; Сүхбаатар 
аймгийн Эрдэнэцагаан сумын соёлын төвд 20.0 сая төгрөгийн тоног төхөөрөмж 
суурилуулахаас 219.0 мянган төгрөгийн үнэ бүхий зүйл ирээгүй, Дорнод аймгийн ХДТ нэг бүр 
нь 275.0 мянган төгрөгийн үнэтэй эмэгтэй найрал дуучдын 11 хувцсыг гүйцэтгэгчээс хүлээн 
авсан гэж бүртгэл тайланд тусгасан ч 550.0 мянган төгрөгийн 2 хувцсыг дутаасан байна. 

 

Сангийн үйл ажиллагаанд тавих дотоод хяналт, шалгалтын тогтолцоо эрх зүйн 
хувьд бүрдсэн боловч ССАЖЯ, СУХС нь ЗГТСТХ-ийн 31 дүгээр зүйлийн 31.1, Соёлын 
тухай хуулийн 22 дугаар зүйлийн 22.1, ССАЖС-ын 2013 А/143 дугаар тушаалаар 
                                                 
76 Төсвийн тухай хуулийн 69 дүгээр зүйлд заасан журмын дагуу тусгай сангийн хөрөнгийн зарцуулалтад хяналт, 
шалгалт хийнэ 
77 Соёлын  хяналтыг соёлын улсын хяналтын алба, улсын байцаагч, бүх шатны Засаг дарга хэрэгжүүлнэ 
78 Төслийн санхүүжилтийн зарцуулалт, тайлагналтад яамны Хяналт-шинжилгээ, үнэлгээ, дотоод аудитын асуудал 
хариуцсан нэгж хяналт тавина 
79 Сангийн менежер нь сангаас санхүүжүүлж буй уран бүтээл, соёл, урлагийн арга хэмжээ, төсөл, хөтөлбөрийн 
явцад хяналт тавьж, үр дүнг тооцох, эдгээртэй холбогдсон мэдээ, тайлан гаргуулж авах, шаардлагатай гэж үзвэл 
мэргэжлийн зөвлөлийн дүгнэлтийг үндэслэн ТЕЗ-тай зөвшилцөн санхүүжилтийг зогсоох бүрэн эрхийг хэрэгжүүлнэ 
80 Аж ахуйн нэгж, байгууллага нь хөрөнгө, өр төлбөрөө нягтлан бодох бүртгэлийн олон улсын стандартын дагуу 
үнэлж дансанд тусгана 

баталсан “Соёл, урлагийн салбарт хэрэгжүүлэх ажил, арга хэмжээний төслийг 
хүлээн авах шийдвэрлэх журам”-ын 4.3, СУХС-ийн дүрмийн 5.1.1-д тодорхойлсон 
үүргээ биелүүлээгүй байна. 
 

4.3 Дархлаажуулалтын сан  
 

 Зөвлөл сангийн үйл ажиллагаанд тавих хяналтыг хэрэгжүүлж 
ажиллаагүй байна 

 

 Төсвийн тухай хуулийн 69 дүгээр зүйлийн 69.381 дахь заалтын хүрээнд 
Дархлаажуулалтын сангийн үйл ажиллагаанд 2013, 2014 онуудад ЭМЯ-ны Дотоод 
хяналт, шинжилгээ үнэлгээний газраас хяналт тавьж ажиллаагүй бөгөөд 2015 онд 
ЭМСС-ын 11 дүгээр тушаалаар ажлын хэсэг томилогдож сангийн 2014 оны үйл 
ажиллагааг шалгаж дүгнэлт гаргасан байна.  
  

Дархлаажуулалтын сангийн зөвлөлөөс сангийн үйл ажиллагаанд 2014 онд 
дотоод хяналт тавьсан талаар холбогдох бичиг баримт, архивын баримтууд ЭМЯ-нд 
байгаагүй нь ЗГТСТХ-ийн 31 дүгээр зүйлийн 31.182, Засгийн газрын 2001 оны 67 дугаар 
тогтоолоор батлагдсан "Дархлаажуулалтын сангийн зөвлөлийн ажиллах дүрэм"-ийн 7 
дахь заалтын дагуу Зөвлөл санхүүгийн үйл ажиллагаанд хяналт тавих үүргээ 
хэрэгжүүлж ажиллаагүйтэй холбоотой байна. 

 

Харин ХӨСҮТ-ын Дархлаажуулалтын алба Баян-Өлгий, Ховд, Өвөрхангай 
аймгуудын ЭМГ-тай хамтран дархлаажуулалтын үйл ажиллагаа, вакцины хадгалалт 
хамгаалалт, хүйтэн хэлхээний төхөөрөмжийн ашиглалтын байдалд, Архангай, Баян-
Өлгий, Булган, Өвөрхангай, Өмнөговь, Төв, Хэнтий, Ховд аймгуудын ЭМГ 
дархлаажуулалтын үйл ажиллагаанд хяналт тавьж ажиллан тодорхой зөрчлүүдийг 
илрүүлэн зааварчилгаа, зөвлөмж өгсөн ба дархлаажуулалтын асуудлаар иргэд аж 
ахуйн байгууллагуудад сурталчилгаа хийж ажилласан байна.  

 

4.4 Шинжлэх ухаан, технологийн сан 
 

Шинжлэх ухаан технологийн санд хяналт тавих тогтолцоо бүрдээгүй 
байна 
 

ШУТС-ийн дүрмийн 3.1.а, 3.1.г, 3.1.д дэх заалтыг ШУТС-ийн удирдлага нь бүрэн 
биелүүлээгүйгээс төсөл, сэдэвт ажлыг захиалах, дэвшүүлэх, төсөл болон сэдэвт 
ажлын төсөвт өртгийг хуулийн хугацаанд зохих байгууллагад хүргүүлээгүй, төслийн үр 
дүнг гэрээгээр тогтоосон хугацаанд хүлээлгэж өгөөгүй, зэхэц ажлын авлагын 
үлдэгдлийг тогтсон хугацаанд барагдуулаагүй зөрчил гаргасан байна. 
 

Түүнчлэн ШУТС нь дүрмийн 3.1-д “ ... шинжлэх ухаан, технологийн төслийг 
санхүүжүүлж, олгосон хөрөнгийн зарцуулалтад хяналт тавина” гэж заасныг бүрэн 
хэрэгжүүлээгүй зөвхөн төсөл хэрэгжүүлэгчийн гэрээнд заасан хугацаанд үр дүнгийн 
тайланг өгөөгүйг үндэслэн санхүүжилтийг түр хугацаагаар зогсоох арга хэмжээ авч 
байгаа нь хангалтгүй байна. 

  

  Мөн ЗГ-ын 2010 оны 36 дугаар тогтоолоор батлагдсан “ШУТ-ийн төсөл, ажил 
хэрэгжүүлэх журам”-ын 53-д “Төсөл, сэдэвт ажлын арга зүйн түвшин, хэрэгжилтийн 
явц, хугацаа, үр дүн, үйлдвэрлэл, үйлчилгээнд нэвтэрсэн байдал, санхүүгийн үйл 
                                                 
81 Дотоод аудитад төсвийн ерөнхийлөн захирагчийн эрхлэх асуудлын хүрээний төсвийн байгууллага, төрийн болон 
орон нутгийн өмчит, төрийн болон орон нутгийн өмч давамгайлсан хуулийн этгээдийн санхүүгийн үйл ажиллагааг 
хамаарна. 
82 Төсвийн тухай хуулийн 69 дүгээр зүйлд заасан журмын дагуу тусгай сангийн хөрөнгийн зарцуулалтад хяналт, 
шалгалт хийнэ 

ажиллагаанд эрх бүхий байгууллага хяналт тавина” гэж заасан боловч хяналт тавих 
эрх бүхий байгууллагууд нь тодорхой бус, хэрхэн хяналт тавих, хариуцлага тооцох, 
арга хэмжээ авах асуудал нь бүрхэг байгаагаас төсөл сонгон шалгаруулалт, гэрээ 
байгуулалт, санхүүжилт, ажлын даалгавар, явц, үр дүнд тавих хяналтын тогтолцоо 
хангалтгүй байна. 
  

БШУС-ын 2014 оны А/394 дүгээр тушаалаар “Хэрэгжиж буй төслүүдийн явц, үр 
дүнтэй танилцах, хяналт тавих, дүгнэлт гаргах тухай” тушаал гаргаж, 
хэрэгжүүлсэн боловч, уг ажлын үр дүн тавьсан зорилгодоо бүрэн хүрээгүй байна. 

    
4.5 Төсвийн ил тод байдлыг хангах, үйл ажиллагаагаа олон нийтэд 

мэдээлэх, Шилэн дансны хуулийг хэрэгжүүлж эхэлсэн байна 
 

 Аудитад хамрагдсан 4 сангаас ШУТС-ийн захирлын 2015 оны 20 тоот 
тушаалаар “Шилэн дансны цахим хуудсанд мэдээлэл тавих журам”-ыг батлан  2015 
оны 10 дугаар сарын байдлаар 5.0 сая төгрөгөөс дээш дүнтэй гүйлгээнүүд болон 2014 
оны төсвийн гүйцэтгэл, 2015 оны батлагдсан төсөв зэрэг мэдээллүүдийг байршуулж 
эхэлсэн байна. 
 

 Улсын авто замын сангийн үйл ажиллагааг хэрэгжүүлж буй Төлбөр хураах 
цэгүүд нь Авто замын хяналт, эрдэм шинжилгээ, судалгааны төвийн бүтцэд 
харьяалагдаж цалингаас бусад төрлийн 5 сая төгрөгөөс дээш гүйлгээ гараагүй, 
Дархлаажуулалтын санг Засгийн газрын 2015 оны 55 дугаар тогтоолоор татан 
буулгасан, СУХС-д 2015 онд хөрөнгө хуваарилж зарцуулаагүйгээс шилэн дансанд 
мэдээлэл байрлуулах боломжгүй болсон байна.   

ДҮГНЭЛТ 
Аудитын явцад цуглуулсан нотлох зүйлс, аудитын дүнд үндэслэн дараах 

дүгнэлт хийж байна. 
Автозамын сан 

 

 "Авто замын санг төлөвлөх, түүнд хөрөнгө төвлөрүүлэх, захиран зарцуулах 
журам"-д заасан байгууллага нь татан буугдсан, эрх үүрэг нь шилжсэн байхад уг 
журамд нэмэлт өөрчлөлт оруулаагүйгээс холбогдох заалтууд нь бусад хууль, 
журмуудтай нийцэхгүй байна.    

  
 Улс болон орон нутгийн авто замын санд АТБӨЯХАТ, орон нутгийн авто зам 

ашигласны төлбөрөөс бусад хуулиар заагдсан эх үүсвэрийг бүрдүүлж чадахгүй 
байна. 

 ОНАЗС-ийн хөрөнгөөр хэрэгжүүлэх төсөл хөтөлбөрийг төлөвлөх, сонгон 
шалгаруулахдаа Төсвийн тухай болон ТБОНӨХБАҮХАТХ-ийг зөрчдөг, 
гүйцэтгэгчтэй байгуулсан гэрээ, гэрээний хэрэгжилтэд хяналт сул тавьж байна.  
 

Соёл, урлаг хөгжүүлэх сан 
 

 СУХС-ийн Ажлын алба татан буугдаж сангийн эрх үүрэг нь БСШУЯ-д шилжсэн 
тул тус сангийн дүрэм, журмыг хуульд нийцүүлэн шинэчлэн боловсруулах 
шаардлагатай байна. 

 Сангийн хөрөнгийн эх үүсвэрийг бодитой төлөвлөдөггүй, нэмэгдүүлэх арга 
хэмжээг зохион байгуулаагүй байна.   

 Дотоод хяналт хангалтгүйгээс зарим гэрээнүүд зорилтот үр дүндээ хүрээгүй, 
хөрөнгө оруулалт үр дүнгүй хэрэгжих нөхцөл бүрдсэн, бэлтгэгдсэн данс бүртгэлд 
тусгаагүй, зөрүүтэй үнэлсэн байна. 
 

Дархлаажуулалтын сан 
 

 Зарим үндэсний товлолт вакцин ампульдаа 5-20 хүн тунтай савлагдсанаар 
нийлүүлэгдэж байгаагаас 2014 онд нийт вакцины 39.3 хувийг устгасан нь төсвийн 
үр ашигтай байдлыг хангахгүй байна.  

 ЭМЯ, ЭМГ сайн дурын дархлаажуулалт болон урьдчилан сэргийлэх тарилгад 
хамрагдах шаардлагатай иргэн, байгууллага бүрэн хамруулж чадахгүй байна.  

 Эрүүл мэндийн яамны Дотоод хяналт, шинжилгээ үнэлгээний газраас 2014 онд   
дархлаажуулалтын сангийн үйл ажиллагаанд хяналт тавьж ажиллаагүй байна. 
 

Шинжлэх ухаан, технологийн сан 
 
 

 ШУТС-ийн захирал эрх мэдлээ хэтрүүлэн сангийн бүтэц, орон тоог баталсан 
байна. 

 ШУТ-ын төсөл, сэдэв сонгон шалгаруулалт, төслийг батлах үйл ажиллагааг 
холбогдох журмын дагуу зохион байгуулаагүй байна. 

 ЗГ-ын 2014 оны 301 дүгээр тогтоолоор баталсан Шинжлэх ухаан технологийн 
төсөл хэрэгжүүлэх журамд заасны дагуу төслийн санхүүжилтээс хяналт 
шалгалтын ажилд авсан 1 хувийн хөрөнгийг зориулалт бусаар зарцуулсан байна. 

 Дотоод хяналт шалгалтын ажлыг зохион байгуулаагүй, төслийн санхүүжилтээс 
465.1 сая төгрөгийг төвлөрсөн арга хэмжээний зардалд зориулалт бусаар 
зарцуулсан, 750.3 сая төгрөгийн зэхэц зээлийн авлагатай байгаа нь Төсвийн тухай 
хуулийг зөрчсөн байна. 

\ 

Холбогдох байгууллагын санал: 
 
 

 
 
 
 
 
 
 
 
 
 
 
 
 

 
 
 
 

 



ҮАГ-НАГ/2015/04-НА                            Засгийн газрын тусгай сангийн үйл ажиллагааны үр дүн   

  
 

Нийцлийн аудитын газар  29 
 

 
 
 
 
 

 
 
 
 
 
 
 
 
 
 
 
 
 
 
 
 
 
 
 

 



ҮАГ-НАГ/2015/04-НА                            Засгийн газрын тусгай сангийн үйл ажиллагааны үр дүн   

  
 

Нийцлийн аудитын газар  30 
 

 

 

 

ҮАГ-ын тайлбар 
1.3-ийг үзнэ үү. 

ҮАГ-ын тайлбар 
1.2-ийг үзнэ үү. 

ҮАГ-ын тайлбар 
1.1-ийг үзнэ үү. 

ҮАГ-ын тайлбар 
2.1.1-ийг үзнэ үү. 

ҮАГ-ын тайлбар 
2.1.2-ийг үзнэ үү. 

ҮАГ-ын тайлбар 
2.1.3-ийг үзнэ үү. 

ҮАГ-ын тайлбар 
2.1.4-ийг үзнэ үү. 

ҮАГ-ын тайлбар 
2.1.5-ийг үзнэ үү. 

 
 
 

ҮАГ-ын тайлбар 
2.1.6-ийг үзнэ үү. 

ҮАГ-ын тайлбар 
2.2.1-ийг үзнэ үү. 

ҮАГ-ын тайлбар 
2.2.2-ийг үзнэ үү. 

ҮАГ-ын тайлбар 
2.2.3-ийг үзнэ үү. 

ҮАГ-ын тайлбар: 
 
Нэг. ЭМСЯ-наас ирүүлсэн саналд өгөх тайлбар: 
 

ҮАГ-ын тайлбар 1.1  Хүлээн авах боломжгүй. 
ҮАГ-ын тайлбар 1.2  Хүлээн авч өөрчлөлтийг хийв. 
ҮАГ-ын тайлбар 1.3 Хүлээн авах боломжгүй. 

 
Хоёр. БСШУЯ-наас ирүүлсэн саналд өгөх тайлбар: 

 
ҮАГ-ын тайлбар 2.1.1  Хүлээн авах боломжгүй. 
ҮАГ-ын тайлбар 2.1.2  Хүлээн авч өөрчлөлтийг хийв. 
ҮАГ-ын тайлбар 2.1.3 Хүлээн авч өөрчлөлтийг хийв. 
ҮАГ-ын тайлбар 2.1.4  Хүлээн авах боломжгүй. 
ҮАГ-ын тайлбар 2.1.5  Хүлээн авах боломжгүй. 
ҮАГ-ын тайлбар 2.1.6  Хүлээн авах боломжгүй. 
ҮАГ-ын тайлбар 2.2.1  Хүлээн авах боломжгүй. 
ҮАГ-ын тайлбар 2.2.2  Хүлээн авч өөрчлөлтийг хийв. 
ҮАГ-ын тайлбар 2.2.3  Хүлээн авч өөрчлөлтийг хийв. 

ЗӨВЛӨМЖ 
 

Аудитын дүгнэлтийг үндэслэн дараах зөвлөмжийг гаргаж байна. 

 
 
 
 
 
 
 
 
 
 
 
 
 
 
 

       

       Зам тээврийн сайдад: 
 

1. Засгийн газрын тусгай сангийн тухай хууль, Авто замын тухай хуулиар 
тодорхойлсон Улсын авто замын сан, орон нутгийн авто замын сангийн үзэл 
баримтлал, эрх зүйн орчныг шинэчлэх асуудлыг судалж хууль, журмын дагуу 
шийдвэрлэх, 

2. Орон нутгийн авто замын сангийн үйл ажиллагаанд тавих хяналтыг сайжруулах 
зохион байгуулалтын арга хэмжээ авах, 

 

      Боловсрол, соёл шинжлэх ухааны сайдад: 
 

1. Сангуудын үйл ажиллагаанд мөрдөгдөж буй дүрэм, журмыг хуульд нийцүүлэн 
шинэчлэн батлах, 

2. Соёл урлаг хөгжүүлэх сангийн хөрөнгийг Засгийн газрын тусгай сангийн тухай 
хуульд заасны дагуу төрийн сангийн тусгай дансанд байршуулах, 

3. Сангуудын төсвийн санхүүжилтээс бусад эх үүсвэрээс олох орлогыг нэмэгдүүлэх 
ажлыг хууль, журмын хүрээнд зохион байгуулах, 

4. Сангуудын хөрөнгөөр санхүүжүүлэх төсөл, арга хэмжээг хууль, журмын дагуу 
сонгон шалгаруулж, хэрэгжилтэд тавих хяналтыг сайжруулах, 

5. Шинжлэх ухаан технологийн сангийн хөрөнгийг зориулалт бусаар зарцуулсан 
албан тушаалтанд хариуцлага тооцох, 

6. Шинжлэх ухаан технологийн сангийн үйл ажиллагааг хууль,  Шинжлэх ухаан 
технологийн сангийн төсөл хэрэгжүүлэх журамд нийцүүлэн зохион байгуулах. 

 

      Эрүүл мэндийн сайдад: 
 

1. Дархлаажуулалтын үйл ажиллагааны төлөвлөлт, гүйцэтгэлийн үйл ажиллагаанд 
тавих хяналтыг сайжруулах, 

2. Олон улсын байгууллагуудаас нийлүүлж буй вакцины үр ашгийн тооцоог 
нарийвчлан хийж 1 ампульд нийлүүлэх хүн тунгийн хэмжээг бууруулах 
боломжийг судалж, шийдвэрлэх, 

